
ፕረዚደንት ኢሳይያስ፡ ኣብ ሓወልቲ ሰማእታት ጥዋለት ኣኽሊል ዕንባባ ኣንቢሩ
ፕረዚደንት ኢሳይያስ 
ኣፈወርቂ፡ ብምኽንያት ጽንብል 
መበል 36 ዓመት ዝኽሪ 
ስርሒት ፈንቅል፡ ትማሊ 14 
ለካቲት ንግሆ ኣብ ሓወልቲ 
ሰማእታት ጥዋለት ኣኽሊል 
ዕንባባ ኣንቢሩ።

ኣብ’ቲ ብናይ ክብሪ ሰልፊ 
ዝተሰነየ ስነ-ስርዓት፡ ሚኒስተራት 
ዝርከብዎም ላዕለዎት 
ሰበ-ስልጣን መንግስትን 
ግንባርን፡ ከምኡ’ውን ዕድመ 
ዝተገብረሎም ኣጋይሽን 
ነጋድያንን ተረኺቦም ነይሮም።

“ቅያ ፈንቅል ንወለዶታት’’ 
ብዝብል ቴማ ዝካየድ ዘሎ 
ጽንብል መበል 36 ዓመት 
ዝኽሪ ስርሒት ፈንቅል፡ 
ብዝተፈላለየ መሰናድኦታት 
ሎሚ (15 ለካቲት) እውን 
ክቕጽል እዩ።

ጥሉል መሬት ብኸመይ ንዕቅቦ፧ጥሉል መሬት ብኸመይ ንዕቅቦ፧

ምልክታምልክታ

“ኮማዊ ሰረት ውዳበና፡ መሰረት “ኮማዊ ሰረት ውዳበና፡ መሰረት 
ኵልንትናዊ . . .ኵልንትናዊ . . .

ወግዓዊ ጽንብል መበል 36 ዓመት ዝኽሪ ስርሒት ፈንቅል፡ ብድምቀት ተኻዪዱ
ወግዓዊ ጽንብል መበል 36 ዓመት 

ዝኽሪ ስርሒት ፈንቅል፡ “ቅያ ፈንቅል 
ንወለዶታት” ብዝብል ቴማ፡ ትማሊ ኣብ 
ሰዓታት ድሕሪ-ቐትሪ ኣብ ገማግም ባሕሪ 
ወደባዊት ከተማ ባጽዕ ብልዑል ድምቀት 
ተኻዪዱ።

ኣብ’ቲ ብኤሪ-ቲቪን ድምጺ ሓፋሽ 
ኤርትራን ንልዕሊ ክልተ ሰዓታት ብቐጥታ 
ዝተፈነወ ጽንብል፡ ፕረዚደንት ኢሳይያስ 
ኣፈወርቂ፡ ሚኒስተራት ዝርከብዎም 
ላዕለዎት ሰብ-መዚ መንግስትን ግንባርን፡ 

ኣዘዝቲ ሰራዊት፡ ከምኡ’ውን ብኣሽሓት 
ዝቚጸሩ ካብ ውሽጢ ሃገርን ወጻእን 
ዝመጹ ነጋድያን ተሳቲፎም።

ኣደ-መንበር ሽማግለ በዓላት ዞባ ሰሜናዊ 
ቀይሕ ባሕሪ ወ/ሮ ዘይነብ ዑመር ኣብ 
ዘስመዓቶ ቃል፡ ናይ ሎሚ ዓመት ቴማ፡ 
ታሪኽን ቅያን ስርሒት ፈንቅል ካብ 
ወለዶ ናብ ወለዶ ዝሰጋገርን መመሊሱ 
ዝደምቕን ውርሻ ጅግንነት ህዝቢ ኤርትራ 
ከምዝዀነ ዘነጽር ምዃኑ ብምሕባር፡ ነቲ 
ጽንብል ንምድማቕ ኣበርክቶ ንዝገበሩ 

ኣካላት ምስጋና ኣቕሪባ።

ኣመሓዳሪት ዞባ ሰሜናዊ ቀይሕ ባሕሪ 
ወ/ሮ ኣስመረት ኣብርሃ ብወገና፡ ታሪኽ 
ፈንቅል - ታሪኽ ጅግንነት፡ ቈራጽነትን 
ተጻዋርነትን ህዝብን ተጋዳላይን ብምዃኑ 
ንዘልኣለም ተዘካሪ ከምዝዀነ ብምጥቃስ፡ 
ብውህደት ህዝቢ፡ ሓይልታት ምክልኻል፡ 
ኩባንያታት ህንጻን ካልኦት ኣካላትን ኣብ 
መላእ ሃገር ዝሰላሰል ዘሎ፣ ኣብ መትከላት 
ማሕበራዊ ፍትሒ ዝተሰረተ መደባት 
ልምዓት ንምዕዋት ብንቕሓት ምስታፍን 

ብውህደት ምዕያይን፣ ከምኡ’ውን 
ንጽጉማት ወገናትን ስድራ ስዉኣትን 
ምድጋፍ፡ ካብ ቀንዲ መልእኽቲ ናይ’ዚ 
ጽንብል ዝኽሪ ከምዝዀነ ገሊጻ።

እቲ ስነ-ስርዓት፡ ብሰልፊ ብደቂኣንስትዮ 
ዝምራሓ ፈጣናት ጀላቡ ሓይሊ ባሕሪ 
ኤርትራ፡ ከምኡ’ውን ምርኢት ማእከሎትን 
ዓበይትን መራኽብ፣ ንታሪኽን ቅያን 
ስርሒት ፈንቅል ብዘድምቕ፣ ንህዝብን 
ተጋዳላይን ብዘመጒስ፣ ንሓለምቲ 
መልእኽቲ ብዘመሓላልፍ፣ ከምኡ’ውን 

ንሓይሊ መኸተ ህዝቢ ኤርትራ ብዝድርዕ 
ባህላውን ስነ-ጥበባውን መሰናድኦታት 
ዝተሰነየ’ዩ ነይሩ።

ብቕነ መእሰያት ዞባ ዝፈለመ መደባት 
ጽንብል መበል 36 ዓመት ዝኽሪ ስርሒት 
ፈንቅል፡ ባህላውን ስፖርታውን መደባት፡ 
ምስትምቓር ጸጋታት ባሕሪ፡ ሰሚናራት፡ 
ምርኢት ፍርያት ትካላት፡ ቁሸት ተመሃሮ፡ 
ሽልማት ፈንቅል፡ ስእላውን ንዋታውን 
ምርኢት፡ ምህዞን ሰንዓን፡ ከምኡ’ውን 
መደባት ቈልዑን ኮማዊ ዳሳትን 
የጠቓልል።

ነዊሕ ጕዕዞ ናብቲ ዓቢ ደጀንነዊሕ ጕዕዞ ናብቲ ዓቢ ደጀን

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.113395-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ፕረዚደንት ሃማደኤ፡ ኣብ ዞባ ዓንሰባ ሰሚናራት ኣካዪዳዜና

ፕረዚደንት ሃገራዊ ማሕበር ደቂኣንስትዮ 
ኤርትራ ወ/ሮ ተኽኣ ተስፋሚካኤል፡ 
ካብ 7 ክሳብ 11 ለካቲት፡ ኣብ ንኡሳን 
ዞባታት ከረን፡ ኣስማጥ፡ ሓልሓልን ሃበሮን 
ንደቂኣንስትዮ ሰሚናራት ኣካዪዳ።

እቲ ሰሚናራት፡ ኣብ ተራን ኣበርክቶን 
ኤርትራውያን ደቂኣንስትዮ ኣብ 
እዋን ሓርነታዊ ቃልስን ድሕሪኡ 
ዝሰዓበ መድረኻትን፣ ምውጋድ ሃሳዪ 
ልምድታትን ድሑር ኣተሓሳስባታትን፣ 
ህልው መድረኽን ዘሰክሞ ሓላፍነትን፣ 
ኣገዳስነት ውዳበ፣ ከምኡ’ውን ንቕሓትን 
ዓቕሚታትን ደቂኣንስትዮ ንምብራኽ 
ኣብ ዝሰላሰል ዘሎ ንጥፈታት ዘተኰረ 
ነይሩ።

ወ/ሮ ተኽኣ ኣስዒባ፡ ደቂኣንስትዮ ካብ 
ምዕባለ ዝጎተን ኩሉ ድሕረታት ክብድሃ 
እንተኾነን ኣብ ትምህርቲ ዝያዳ ክጸቕጣ 
ብምዝኽኻር፡ ተርእዮ ምቁራጽ ትምህርቲ 
ኣብ ምግታእ ንቑሕ ተራ ክጻወታ 

ተማሕጺና።

ኣዴታት ናይ ደቀን ኣብነት ስለዝዀና፡ 
ማዕረ-ማዕረ’ቲ ዝገብራሎም ምምላእ 
መሰረታዊ ነገራት፡ ታሪኽን ጅግንነትን 
ኣብ ምስራጽ፣ ከምኡ’ውን ኣብ ትምህርቲ 
ዕዉታት ዝኾኑ ወለዶታት ኣብ ምዂስኳስ 
ዝለዓለ እጃም ከምዘለወን ኣረዲኣ።

ሓላፊት ሃመደኤ ዞባ ዓንሰባ ወ/ሮ ኣምና 
ሓሰን ብወገና፡ ኣብ’ቲ ዞባ ደቂኣንስትዮ 

ንምሕያል ዝተፈላለየ ንጥፈታትን 
ስልጠናታትን ከምዝትግበር ብምሕባር፡ 
ደቂኣንስትዮ ተኻፈልቲ ናይ’ቲ ብማሕበር 
ዝርሖ ዕድላት ክኾና ምእንቲ፡ ክውደባ 

ከምዝግባእ ኣስሚራትሉ።

ተሳተፍቲ ብወገነን፡ ከም’ዚ ዝበለ 
ኣስተምህሮ ኣፍልጦን ንቕሓትን ዘዕቢ 

ብምዃኑ ብዝሓየለ ክጽቀጠሉ፣ ኣብ ንኡስ 
ዞባታት ዝወሃብ ስልጠናታት ቀጻልነት 
ክህልዎ ዝብልን ካልእን ርእይቶታት 
ኣቕሪበን።

ኣብ ዝኽሪ ስርሒት ፈንቅል፡ ውጽኢት ምህዞን ሰንዓን ተመጒሱ
ብምኽንያት መበል 36 ዓመት ዝኽሪ 

ስርሒት ፈንቅል ብ12 ለካቲት ኣብ 
ዝተኸፍተ ምርኢት ቀሪቡ ዘሎ ውጽኢት 
ምህዞን ሰንዓን፡ ኣቓልቦ ነጋድያን ስሒቡ።

ብጸሓያዊ ጸዓት እትሰርሕ ጃልባ 
ከምኡ’ውን ብዘገልገለ ዘይቲ ሞቶር 
(ኦልዮብርሻቶ) እትሰርሕ እቶን ካብ’ቲ ፍሉይ 
ትሕዝቶ ኰይኑ፡ ኣብ ምክልኻል ብከላ ዓቢ 
ተራ ክህልዎ ከም ዝኽእል’ዩ ተገሊጹ።

ኣባላት ሚኒስትሪ ሃብቲ ባሕሪ መሃንድስ 
መዋእል ደበሳይን መሃንድስ ሙሉጌታ 
ገብረእግዝኣብሄርን ምስ ብጾቶም፡ 10 
ኩንታል እትጽዕን፣ እኹል ብርሃን ጸሓይ 
ምስ እትረክብ ክሳብ 15 ሰዓታት ዘገልግል 
ባትሪ ዘለዋ፣ ኣብ ሰዓት ኣስታት 10 ኪሎ-
ሜተር እትጓዓዝን 10 ተሳፈርቲ ክትጽዕን 
እትኽእልን ጃልባ ንምርኢት ኣቕሪቦም 
ኣለዉ።

እቲ ዕዮ፡ ንናይ ምግባር ዓቕሚ 

መንእሰያት ዘነጸረ ምዃኑ ዝጠቐሱ’ቶም 
መንእሰያት፡ ብዝተመሓየሸ ቅርጺ ንምድላዋ 
መጽናዕትታት ይካየድ ከምዘሎ፣ ውዱእ 
ቅርጻ ምስ ሓዘት ድማ ናብ ዝሰፍሐ 
ክፋል ሕብረተሰብ ንምብጻሓ ከምዝስራሕ 
ገሊጾም።

ኣባል’ቲ ሚኒስትሪ መንእሰይ ሃኒባል 
ሚካኤልን ብጾቱን ኣቕሪቦምዋ ዘለዉ 
ብዘገልገለ ዘይቲ ሞቶረ እትሰርሕ እቶን፡ ብ5 
ሊትሮ ንኣስታት 4 ሰዓት እተገልግል ኰይና፡ 

ሎሚ ኣብ ERI-TV

ሰዓት	  መደብ

09፡00	 ሃገራዊ መዝሙር
09፡05	 ፊዮሪና
09፡35	 ዶክመንት
10፡20	 ፓኖራማ
11፡00	 ማእገር
11፡00	 ዶክተራት ኣብ ስትድዮ
11፡40	 ቀስተ ድሕነት
14፡00	 ሞዛይክ
17፡00	 እንዳ ዝማም 
17፡05	 ሃብቲ ባሕሪ
17፡30	 ፈንቅል
18፡15	 መደብ ዋልታ
18፡50	 ህርመት
20፡00	 ዜና (ትግረ)
20፡15	 ፊልም እትመት
21፡00	 ዜና (ትግርኛ)
21፡25	 መደብ ቡያ
22፡00	 ዜና (ዓረብ)
22፡15	 ድራማ 	
22፡40	 ዜና (እንግሊዝ)

        ሰኑይሰኑይ 
ሰዓት	  መደብ

12፡00	 ሃገራዊ መዝሙር
12፡02	 ዶክመንት
12፡30	 ዜና (ትግርኛ)
12፡50	 ዜና ስፖርት
12፡55	 ሰነዳዊት ፊልም  ዕላማ ኣሎና 	

	 ባሕሪ ናትና ‘ዩ  (1ይ ክፋል)
13፡30	 ዜና (ዓረብ)
13፡45	 ሃሎው ደባይዋ
15፡30	 ዶክመንታሪ  ፈንቅል
        (1ይ ክፋል)
17፡00	 ዜና (ትግርኛ)
17፡15	 ድራማ
17፡30	 ዜና (ዓረብ)
17፡45	 ደረትቃና
20፡00	 ዜና (ትግረ)
20፡15	 ሰሙናዊ ፍጻመታት ስፖርት
21፡00	 ዜና (ትግርኛ)
21፡25	 ደሃይ ሕትመት
22፡00	 ዜና (ዓረብ)
22፡10	 ድራማ	
22፡30	 ዜና (እንግሊዝ)

ኣብ ምግታእ ብከላ ኣከባቢ ዓቢ ኣገዳስነት 
ከምዘለዋ ተገሊጹ።

እዚ ክሳብ 16 ለካቲት ዝቕጽል ምርኢት፡ 
ዝተፈላለየ ትሕዝቶ ሚኒስትሪታት፡ 
ቱሪዝማውን ሕርሻውን ጸጋታት ዞባ 
ሰሜናዊ ቀይሕ ባሕሪ፡ ምርኢት ትካላት፡ 
ቊሸት ህጻናት፡ ድኰና ኣባይትን መነባብሮ 
ብሄራትን፡ ስእላውን ንዋታውን ምርኢት 
ሚኒስትሪ ምክልኻል፡ ከምኡ’ውን ባህላዊ 
ምርኢት ኣብያተ-ትምህርቲ የጠቓልል።

ኣብ ማእከል ጥዕና ነፋሲት፡ ኣገልግሎት 
ወሊድ ይብርኽ

ኣብ ማእከል ጥዕና ነፋሲት፡ መጠን ሕርሲ 
ብ11 ሚእታዊት ዕቤት ከምዘርኣየ፡ ሓላፊ’ታ 
ማእከል ጥዕና ነርስ መልኣከ ወልደገብርኤል 
ሓቢሩ።

ኣብ’ታ ትካል፡ ኣገልግሎታት ተመላለስቲ 
ሕሙማት፡ ክታበት ህጻናት፡ ክንክን ነፍሰ-
ጾራት፡ ሕርሲ፡ ወለንታዊ መርመራታት፡ 
ላቦራቶሪን ፋርማስን ከምዝወሃብ ዝገለጸ 
ነርስ መልኣከ፡ ቊጽሪ ተመላሊሰን ክንክን 
ዝገብራ ነፍሰ-ጾራት’ውን ብ8 ሚእታዊት 
ክብ ከምዝበለ ኣብሪሁ።

ብዘይካ’ዚ፡ ዓመታዊ ካብ ግንቦት ክሳብ ነሓሰ 

ኣብ ዘሎ ግዜ ካብ ባጽዕ፡ ፎሮ፡ ጊንዳዕን ካልእ 
ከባቢታትን ንዝሳግማ ስድራቤታት ሓፈሻዊ 
ኣገልግሎታት ከምዝወሃብ ኣረዲኡ።

ሓንቲ ነፍሰ-ጾር ንድሕነታን ድሕነት 
ዕሸላን ብውሑዱ ካብ 4 ክሳብ 8 ግዜ 
ናብ ትካል ጥዕና ክትመላለስ ዝመኸረ ነርስ 
መወልዳን ሜሮን ግርማይ ብግደኡ፡ ኣብ 
ዝካየድ መርመራታትን ምኽርን መጻምዲ 
ክሳተፍ ኣገዳሲ ከምዝዀነ ኣገንዚቡ።

ማእከል ጥዕና ነፋሲት፡ ንነበርቲ ነፋሲት፡ 
ዓዲ-ሮሶ፡ ላዓይተንን ማይ-ሓባርን ኣገልግሎት 
ትህብ።

ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)

ጥሉል መሬት ብኸመይ ንዕቅቦ፧ተኽለዝጊ ተኪኤ
ክ/መሬት - ሚ/መ/ማ/ኣ

ናይ ሎሚ ዓምዲ ኣከባቢ ብምኽንያት 
እቲ ኣብ 2 ለካቲት ዓመታዊ ዝዝከር 
ኣህጉራዊ መዓልቲ ጥሉል-መሬት 
ዝተዳለወ ኮይኑ፡ ሓፈሻዊ ኣምር ጥሉል-
መሬት፣ ረብሓታቱ ከምኡውን ኣገባብ 
ኣተዓቓቕባኡ ብዝምልከት ገለ ሓሳብ 
ዘካፍል ክኸውን እዩ።

ትርጒም መሬት ከም ርዱእ ወሲድና፣ 
ዓይነታት መሬት ብዝምልከት ግን ከም 
መእተዊን ከም መዘኻኸሪን ገለ እንተበልና 
ጽቡቕ እዩ። ኣብ ዝተፈላለየ ኣጋጣሚታት 
ከም እተገልጸ ኩሉ መሬት ብዓይነቱ ሓደ 
ኣይኮነን። መሬት ብማዕድናዊ ትሕዝቶኡ፣ 
ብቕርጹ ወይ መጠን ጸዳፍነቱ፡ ክሊማ 
(ሙቐት፣ ዝናብ) ዝርከበሉ ከባቢ 
ከምኡውን ብዘለዎ ሽፋንን ኣጠቓቕማን 
ፈላሊና ክንርእዮ ንኽእል። መሬት ከም 
ብዝሒ ዓይነቱ፡ ካብኡ ዝርከብ ረብሓታት 
ድማ ዝተፈላለየ ክኸውን ግድን እዩ። በቲ 
ግቡእ ኣገባብ ንመሬት ክንጥቀመሉ እንተ 
ዘይክኢልና ድማ ሳዕቤኑ ዝተፈላለየ ደረጃ 
ዘለዎ ምድካይ መሬት ይኸውን። 

ክኢላታት ምሕደራ መሬት፡ ዝተፈላለየ 
መለክዒታት ተጠቒሞም ንመሬት 
ይኸፋፍልዎ ወይ ምደባ መሬት (Land 
classification) ይገብሩ። ሓደ ካብኡ 
ድማ ብመሰረት ህልዊ ኣጠቓቕማን 
ሽፋንን ዝግበር ምክፍፋል መሬት እዩ። 
ነዚ ኣገባብ ከም ኣብነት እንተርኢናዮ፣ 
መሬት ኣብ’ታ መጽናዕቲ እትግበረላ ዘላ 
ግዜ ኣብ ምንታይ መዓላ ውዒሉ ኣሎ፧ 
ከምኡውን እንታይ ዓይነት ሽፋን ኣለዎ 
(ባህርያዊ ይኹን ሰብ-ሰርሖ)፧ ነፍሲ ወከፍ 
መዓላ ኣበይን ክንደይ ስፍሓት ኣለዎን፧ 
ምጽናዕን ምምዝጋብን ዘካተተ ይኸውን። 
ኣብ’ዚ ዓውዲ መጽናዕቲ’ዚ፡ ዕቑር ዓቕሚ 
መሬት ወይ ማዕድናዊ ትሕዝቶ መሬት 
ምጽናዕ ኣገዳስነት የብሉን። 
ክፍሊ መሬት (ሚኒስትሪ መሬት፣ ማይን 

ኣከባብን) ፣ በዚ ኣብ ላዕሊ እተጠቕሰ 
ኣገባብ መሰረት ንመሬት ናብ 11 
ዓይነታት መዲቡዎ ይርከብ። ንሳቶም 
ከኣ፦
1.	 መሬት ሕርሻ፥ ኣብ መዓላ 

ሕርሻዊ ልምዓት ዘሎ መሬት፤
2.	 መሬት መጓሃጫ፥ ስሑው 

ኣግራብን ቈጥቃጣን ዘለዎ ኮይኑ ብሽፋን 
ሳዕሪ እተዓብለለ ቦታ፤
3.	 መሬት ኣግራብ፥ ብባህርያዊ ኮነ 

ብሰብ እተገረበ ቦታ፤
4.	 ጥሉል መሬት፥ ዓመት 

ብምሉኡ ወይ ብኸፊል ጭቃ/ሰልሚ 
ዘይፍለዮ ሸኻታት ዝጠቓልል፤
5.	 ብሑጻ እተሸፈነ መሬት፥  ኣብ 

ገማግም ባሕርን ሩባታትን ዝርከብ ብሑጻ 
ዝተሸፈነ ቦታ ዘጠቓልል፤
6.	 ቀላጥ መሬት፥ ዝኾነ ሽፋን 

ኣትክልቲ ኮነ ህንጻታት ዘይብሉ መሬት፤
7.	 ቅርሳዊ ኣገዳስነት ዘለዎ 

መሬት፥ ባህላዊን ስነ-ጥንታዊን ኣገዳስነት 
ዘለዎም ንኻልእ መዓላ እተኸልከሉ 
ቦታታት፤
8.	 ማያዊ ኣካል፥ ንባሕሪ፣ ቀላያት፣ 

ሩባታትን ዲጋታትን ዝሓቊፍ ቦታ፤  
9.	 ህሉው ዓዲ/ከተማ፥ 

ብህንጻታትን ጽርግያታትን ካልእ ትሕተ 
ቕርጺ እተሸፈነ ቦታ፤ 
10.	 ደንበታት፥ ኣብ ምምሕዳራዊ 

ቅርጺ ከም ዓዲ/ከተማ ዘይፍለጡ ሰባት 
ብግዚያዊነት ዝሰፈርዎም ቦታታት፤
11.	 ካልእ ህንጻታት፥ ካብ ዓዲ/

ከተማ ወጻኢ እተደኮኑ ንገለ ዕላማታት 
ከም ንዕደና፣ ኢንዱስትሪ፣ ወትሃደራዊ 
ካንቦታትን ፓርክታትን ዘጠቓልል 
ኢዮም። 
ኣህጉራዊ ጉጅለ ንክሊማዊ ለውጢ 

(IPCC) ብወገኑ፡ ንመሬት ኣብ ሽዱሽተ 
ማለት ጫካታት፣ መሬት-ሕርሻ፣ መሬት 
ሳዕሪ (መግሃጫ)፣ ጥሉል(ጨቃው)-መሬት፣ 
ሰፈራታት ሰብ (settlement)፣ ከምኡ’ውን 
ካልኦት ብምባል ይኸፋፍሎ።
ጨቃው-መሬት ኣብ ክልቲኡ ኣገባባት 

ምክፍፋል መሬት ከም ኣገዳሲ ኣካል 
መሬት ተራእዩ ኣሎ፣ ዓቢዪ ኣቓልቦ 
ዝወሃቦ ዓይነት መሬት ከኣ እዩ። እዚ 
ድማ ምስቲ ዘለዎ ረብሓታት ኣብ ግምት 
ብምእታው፡ ካብ ግዜ ናብ ግዜ እናጠፍአ 
ዝመጽእ ዘሎ ኮይኑ፡ ንምዕቃቡ ልዑል 
ኣቓልቦን ቈላሕታን ዘድልዮ ምዃኑ 
ዘዘኻኽር እዩ። 

ጥሉል/ጥልቁይ-መሬት ከመይ ዝበለ እዩ፧
ጥሉል/ጥልቁይ መሬት ብቕልል ዝበለ 

ኣገላልጻ ማይ ዝዘቕበበ ጭቃ ዝበዝሖ 
መሬት ኮይኑ ብዝሒ ማይ (ዝቕባበ) 
ዝፈትዉ ኣትክልትን ኣንስሳታትን 
ዝርከቡሉ ቦታ እዩ። እንተኾነ፡ ኣብ 
ዝተፈላለየ ዓውድታት ብዘለዉ ክኢላታት 
ካልኦት ዕሙቕ ዝበሉ ትርጓመታት 
ይወሃቦ እዩ። ንኣብነት “ራምሳር 
ዓለምለኻዊ ውዕል ምዕቃብ ጨቃው/
ጥሉል መሬት” (RAMSAR- Interna-
tional Wetland Conservation Treaty) 
ከም ዝስዕብ ትርጓመ ይህቦ፡- “ጨቃው-
መሬት ማለት ሓደ ብቐዋሚ ወይ 
ተንቀሳቓሲ፣ ባህሪያዊ ወይ ሰብ ዝገበሮ፣ 
ጨዋም ወይ ጥዑም ማይ፣ ማይ ባሕሪ 
‘ውን እንተኾነ፣ ኣብ ዓመት ንውሱን 
ግዜ ወይ ብቐዋምነት ዝዘቕበበ መሬት 
ኮይኑ ጸፍጸፍ ማይ (water table) ካብ 

ኣብ ቀረባ ርሕቀት ትሕቲ ጽፍሒ ባይታ 
ክሳብ ሽዱሽተ ሜትሮ ልዕሊ ጽፍሒ 
ባይታ ዝኸይድ’ዩ”። 
ጨቃው መሬት ኣብ ኩለን ኣህጉራት 

ዓለምና ይርከብ። ጨቃው መሬት 
ብመሰረት ኣብኡ ዝርከቡ ዓይነት 
ኣትክልቲን ምንጪ ማዩን ርኢኻ ኣብ 
ብዙሕ ንኡስ ጉጅለታት ክትመቕሎ 
ዝከኣል እዩ። ንኣብነት 

- “ረግረግ (marsh)” እንብሎ ጨቃው-
መሬት ከም ሰልሰላን ሰቲን ዝኣምሰሉ ኣብ 
ማይ ዝበዝሖ መሬት ዝበቝሉ ንኣሽቱ 
ኣትክልቲ ዘለዉዎ ክኸውን ከሎ፣ 
- “ዓዘቕቲ (Swamp)” ዝበሃል ጨቃው-

መሬት ከኣ ጉንዲ ዘለዎም ቈጥቋጥን 
ኣግራብን ዘለዉዎ እዩ።

ብመሰረት ምንጪ ማይ ክንጉጅሎም ብመሰረት ምንጪ ማይ ክንጉጅሎም 
ከሎና ከኣ፣ ከሎና ከኣ፣ 
- ናይ “ማዕበል ባሕሪ” ጨቃው መሬት፣ 

ማለት ባሕሪ ክገይሽን ክምለስን ከሎ 
ዝፍጠሩ እዩም።  
- ናይ “ፈለግ” ጨቃው-መሬት እንብሎ 

ኣብ ጎድኒ ወሓይዝ ኣብ ዝርከብ መሬት 
ዝርከቡ ኮይኖም ኣፍላግ ዝያዳ መሊኦም 
ኣብ ዝፈሱሉ እዋን ማይ ይመልኡ፣ ሩባ 
ምስ ጎደለ ከኣ ማይ ዓቊሮም ዝተርፉ 
እዮም። 
- ናይ “ትሕተ-ባይታዊ” ማይ ጨቃው-

መሬት ድማ ጸፍጸፍ ትሕተ-ባይታዊ ማይ 
ምስ ጽፍሒ ባይታ ማዕረ ወይ ልዕሊኡ 
ኣብ ዝኾነሉ እዋን ዝፍጠሩ እዮም፣ ወይ 
ብልሙድ ኣዘራርባ ፈልፋሊ ማይ ዘለዎም 
ጨቃዋት መሬት እዩም። 
- ዕያግ ወይ ራህያ እንብሎ ጨቃው-

መሬት ድማ ድሕሪ ዝናብ ምህራሙ 
ማይ ዓቊሩሉ ዝተርፍ ቦታ እዩ። 

እንተኾነ፡ ገለ ጨቃው-መሬት ዓይነት 
ኣትክልቱ በብዓይነቱ፡ ምንጪ ማዩ‘ውን 
ካብ ዝተፈላለየን ዝተሓዋወሰን ክኸውን 
ዝኽእል እዩ።

ገለ ሃገራት፡ ናተን ዝኾነ ኣገባብ ምጉጃል 
ጨቃው-መሬት ኣለወን። ንኣብነት 
ሕቡራት መንግስታት ኣመሪካ ጨቃው-
መሬታ ኣብ ሓሙሽተ ትኸፍሎም፣ 
ንሳቶም ከኣ፦ ባሕራዊ (marine)፣ 
ባሕራዊን-ኣፍላጋዊን፣ ኣፍላጋዊ፣ ቀላያዊ 
(lake-associated)፣ ናይ ውሽጢ መሬት 
(ካብ ገማግም ዝረሓቐ) ጨቃው መሬት 
እዮም።  
ገለ ካብ እቶም ዝዓበዩ ጨቃው-

መሬትታት ዓለምና ንምጥቃስ ድማ 
ከም ኣማዞን፣ ጎላጉል ምዕራብ ሳይበሪያ፣ 
ፐንታናል ደቡብ ኣመሪካ፣ ሳንደርባን 

(ባንግላዲሽ፣ ህንዲ፣ ቲበት) 
ይርከቡዎም። 

ተራ ጨቃው-መሬት 
ኣብ ስርዓተ-መንብሮ 
(Eco-system function)
ጨቃው-መሬት ልዕሊ 

ኩሉ ዓይነታት መሬት 
ከምኡ’ውን ልዕሊ ኩሎም 
ስርዓተ መንብሮታት 
(Ecosystems) እቲ 
ዝበዝሐ ህይወታዊ 
ብዙሕነት ዝርከቦ 
እናተባህለ ይግለጽ እዩ። 

ብዙሓት ዓይነታት (ዓሌታት) ኣትክልትን 
እንስሳታት ከምኡውን ማይክሮባት 
ከኣ መንብሮኦም ኣብ ጨቃው-መሬት 
እተመስረተ እዩ። 
ብመጠን ዝርከብዎ ከባቢ፣ ዘለዉዎ 

ቅርጺ መሬትን ኣብ ስርዓተ-መንብሮ 
ዝጻወትዎ ተራን ከኣ እተፈላለየ ክኸውን 
ይኽእል ኢዩ። ብኣገላልጻ “ውዕል 
ራምሳር” ከምኡ’ውን መጽናዕቲ ስርዓተ-
መንብሮ መዋእል (UN Millennium 
Ecosystem Assessment)፣ ኩሎም 
ጥሉል-መሬት ብሓፈሻ መተካእታ 
ዘይብሉ ኣገዳስነት ኣለዎም። ገለ ካብ’ቲ 
ዝጻወትዎ ተራ ንምግላጽ፤ 
- ምዕቋር ማይ (ምንካይ ውሕጅ)፣ 
- ምትካእ ወይ ምምላእ ትሕተ-ባይታዊ 

ማይ፣ 
- ምጽራይ ማይ፣ 
- ምፍዋስ ፈሳሲ ጓሓፍ፣ (ገለ 

ጥሉል መሬት፣ ናይ ከተማ ወይ ናይ 
ኢንዱስትሪታት ፈሳሲ ጓሓፍ መጻረዪ 
ዝኸውን ቅርጺ ዘለዎም ኮይኖም ነዚ 
ኣገልግሎት ክውዕሉ ይግበሩ)
- ምዕቃብ ህይወታዊያን፣ 
- ጽግያ ኣትክልቲ፣ 
- ምፍራይ ምህርቲ ጨቃው-መሬት፣ 

(ኩሉ ዓይነት ቁጠባዊ ረብሓ ዘለዎ ኣብ 
ከምዚ ዓይነት መሬት ዝፈሪ ምህርቲ) 
- ባህላዊ ክብሪ፣ 
- ቱሪዝም፣ 
- ምምካትን ምርዓምን ክሊማዊ ለውጢ 

(ኣብ ዑደት ካርቦን ዝጻወቶ ተራ) ወዘተ 
ክጥቀሱ ይኽእሉ።

ጽልዋ ንጥፈታት ወዲ-ሰብ ኣብ ጽልዋ ንጥፈታት ወዲ-ሰብ ኣብ 
ጨቃው/ጥሉል-መሬትጨቃው/ጥሉል-መሬት
ጨቃው-መሬት፣ ዘለዎ ኣገልግሎቱን 

ረብሓታቱን፣ ኣብኡ ዝርከቡ ኣትክልትን 
እንስሳታትን ካብኣቶም ዝርከብ 
ረብሓታትን፣ ብዝተፈላለየ ንጥፈታት 
ወዲ-ሰብ ብቐጥታ ይኹን ብተዘዋዋሪ 
ብኣሉታ ክጽሎ ይኽእል እዩ። እዞም 
ንጥፈታት ሓደ-ሓደ እዋን ህውከት፣ ሽጋር 
ከምኡውን ኩነተ-ምቕያር እናተባህሉ 
ይጥቀሱ ኢዮም። ገለ ጽልዋታት ምስ 
ግዜ ናብ ንቡር ክምለሱ ዝኽእሉ፡ ገለ ግን 
ንሓዋሩ ዝነብሩ እዮም። 

ገለ ካብዞም ህውከት ወይ ረብሻ ኣብ 
ጥሉል መሬት እንብሎም ንጥፈታት 
ዘውርዶ ዕንወት እዚ ዝስዕቡ ክኸውን 
ይኽእል፦
- ብዕኮራ (Enrichment)፡- ዝተፈላለየ 

ሰብ ዝሰርሖ ድኹዒ ከም ዩሪያ ዳፕ ወዘተ 
ካብ ሕርሻዊ መሬት ብማይ ተጸይሩ ናብ 
ጨቃው መሬት ምስ ዝኣቱ ትሕዝቶ 

ናይትሮጅን በዚሑ ካብ መጠን ንላዕሊ 
ሰበባ ከም ዝፈሪ ይገብር።

- ምውሓድ ኦክስጅን፣ ጠንቁ ከም 
ብዕኮራ ተመሳሳሊ ኮይኑ፣ ዝሓቐቐ 
ኦክስጅን ኣብ ማይ ስለዝውሕድ  ኣብ 
ማይ ዝነብሩ  ብዓይኒ ዝረእዩን ዘይራኣዩን 
እንስሳታት ከም ዓሳታት ወዘተ ሞት 
የኸትል።

- ብከላ፦ ናይ ጨው፣ ናይ ኣሲድ፣ ናይ - ብከላ፦ ናይ ጨው፣ ናይ ኣሲድ፣ ናይ 
ድበት፣ ወዘተ የምጽእድበት፣ ወዘተ የምጽእ
- ምዕናው ኣትክልቲ፦ ሰባት ንዝተፈላለየ 

መዓላ ክብሉ ነቶም ኣብ ጥሉል/ጨቃው 
መሬት ዝርከቡ ኣትክልትን ኣግራብን 
ምሕዮም ወይ ቆሪጾም ክውድእዎም 
ከለዉ ዘጋጥም እዩ። 
- ምቕያር ሙቐት፦ ብዝተፈላለየ 

ምኽንያት ሙቐት ማይ ጨቃው መሬት 
ካብ መጠን ንላዕሊ ከም ዝውዕይ ክኸውን 
ከሎ፣ ንኣብነት ከም መዝሓሊ ማሽናት 
ኢንዱስትሪ ወዘተ።
- ነቕጺ፦ ብዝተፈላለየ ንጥፈት ወዲ-ሰብ 

ነቲ ጨቃው መሬት ማይ ዝምግብ ዝነበረ 
ምንጪ ምስ ዝእለ ዘጋጥም። 
- ዕልቕልቕ፦ ናብ ካልእ ዝፈስስ ዝነበረ 

ማይ (ውሕጅ፣ ረሳሕ ፈሳሲ ኢንዱስትሪ/
ከተማ) ናብኡ ከም ዝፈስስ ብምግባር 
ምዕልቕላቕ ከጋጥም ይኽእል። 
- ምቁርራጽ ባህርያዊ ቦታ፦ ብገለ ንጥፈት 

ወዲ-ሰብ ሓደ ዓቢ ጨቃው-መሬት ኣብ 
ክልተ ወይ ካብኡ ንላዕሊ ዝኾነ ንኣሽቱ 
ጨቃው መሬት ምስ ዝምቀል፣ እቶም 
ኣብቲ ቦታ ዝነብሩ ፍጡራት ውን ከምኡ 
ይምቀሉ፣ ዝወፍሩሉን ዝምለሱሉን ዝነበሩ 
መስመራት ይዕገት ወይ ይቆራረጽ። 

ነዚ ጽልዋ ዝገብሩ ንጥፈታት ወዲ-
ሰብ ከኣ ሕርሻ፣ ዕደና፣ ህንጻዊ ልምዓት፣ 
ልዑል-መግሃጫ፣ ዘይውሑስ ኣጠቓቕማ 
ማይ፣ ብከላ ደረቕን ፈሳሲ ጓሓፍን 
ይርከብዎም። 

መደምደምታመደምደምታ
ኩሉ ሰብ ብፍላይ ከኣ ኣብ ምሕደራ 

ሃብቲ ተፈጥሮ ዝነጥፉ ኣካላት፡ 
ምምሕዳራት ከባቢታት ወዘተ ናይ 
ቀረባን ናይ ርሑቕን ረብሓታት ጨቃው-
መሬትን ሸኻታትን ሃገርና ተረዲኦም፣ 
ብዝተኻእለ መጠን ከም ዘለዉዎ ከም 
ዝቕጽሉን ከም ዝዕቀቡን ክገብሩ ሓላፍነት 
ኣለዎም። ካብ’ዚ ሓሊፎም እውን ታሪኽ 
ብምውካስ ኣቐዲሞም ጨቃው-መሬት 
ነይሮም ኣብዚ ሕጂ እዋን ግን ኣብ ካልእ 
መዓላ ውዒሎም ዘለዉ ከባቢታት (መሬት) 
ዝተፈላለየ መጽናዕትን ደገፍን ብምግባር 
ናብ ዝነበርዎ ኩነት ዝምለሱሉ ኩነታት 
ክዋደድ ይግባእ።

ነዊሕ ጕዕዞ ናብቲ ዓቢ ደጀንነዊሕ ጕዕዞ ናብቲ ዓቢ ደጀን

ዓምበርበብ ኣብ መንጎ ሕሽክብን ሓሊበትን 
ዘላ፣ ቤት ጽሕፈታት መሪሕነት ህ.ግ.፡ 
ማእከላይ ሕክምና፡ ዓቢ ጋራጅ፡ ጋራጅ 
ቶዮታ፡ እንዳ ኤለክትሮኒክስ፡ እንዳ ከሚስትሪ 
ዝነበራ፣ ንውሱን ግዜ ድማ፡ ድምጺ ሓፋሽ 
ካብ ፋሕ ምስ ኣዝለቐት ከምኡ’ውን፡ ቅድሚ 
ናብ ጎቦ ሃገር ንኡሽ (ሻባይት) ምግዓዛ ሰፊራታ 
ዝነበረት ታሪኻዊት ቦታ’ያ። እቲ ብጽዑቕ 
ኣግራብ ጋባ ዝተሸፈነ ብኽልተ ዓበይቲ 
ጎቦታት ዝተቐርቀረ ጸቢብ ሩባ ዓምበርበብ፡ 
ብፍላይ ብለይቲ ካብ ባረኻ ናብ ከተማ 
ዝቕየረሉን፡ ጻዕቂ ምንቅስቓስ መካይን 
ዝረየኣሉን፡ ድምጽታት ተሽከርከርትን 
ጀነረይተራትን ጂጅ ክብል ዝሓድረሉን፡ ካብ 
ደጀናት ሰውራ ሓደ’ዩ።
ካብ ሕክምና ሓሊበት ተበጊስና፡ ሕክምና 

ዓምበርበብ ምስ በጻሕና እቲ ብወርወራት 
ጽሕዲ ዝተረበበ ትሕቲ መሬት ዝተሰርሐ 
ዓበይቲ ገዛውቲ ምዕቡል መሳርሒታት 
ሕክምና ዝዓጠቐ ክኸውን እንከሎ፡ ካብ 
ክልተ ግንባራት ናቕፋን ሰሜናዊ ምብራቕ 
ሳሕልን ብዝመጽኡ ውጉኣት ኣዕለቕሊቑ 
ዝነበረ ማእከላይ ሕክምና’ዩ። ኣብ ሕክምና 
ዓምበርበብ ሓዲርናን ተሓኪምናን ንጽብሒቱ 
ድማ፡ ነቲ ዘይተወደአ ጕዕዞና ናብቲ ዓቢ 
ደጀን ቀጸልና።
ሓሽከርበብን ሕሽክብን ሓሊፍና ድማ፡ 

በታ እብ እዋን ገድሊ ዝተሰርሐት ጽርግያ 
ክሳድ ሕሽክብ ናብቲ ሰፊሕ መሬትን ዓቢ 
ደጀንን ዝዀነ ጎላጉል ኣዶብሓ ተነቝትና። 
ኣዶብሓ እቲ ሰፊሕ ደጀን ህ.ግ. ዝነበሮ 
ከባቢታት’ዩ። ኣብ ሂምቦል (ነሃባይ) ዝነበረ 
ብዙሕ መዓስከራት ክፍሊ ቍጠባ፡ ጋራጅ፡ 
ፋይናንስን ጥሑናን፡ ኣብ ዔላባቡ ዝነበረ 
ሓለዋ ሰውራ (ተሃድሶ)፡ ክፍሊ ታዕሊም፡ 
ኣብ ገኣት (ዒታሮ) ድማ፡ ናይ ሎሚ ሰረት 
ሎጂስቲክ ኣጽዋር ዝዀነ ኢምዳድ ውድብ 
ነይሩ። 
ኣዶብሓ ብታሪኻዊ ኣጋጣሚታት ዝፍለጥ 

ወረዳ ነይሩ። ኣብ 1969 ኣብ ፍሩቅ ዝተገብረ 
ሃገራዊ ጉባኤ ተጋድሎ ሓርነት፡ ኣብ 1986 
ኣብ ድሪት ኣዶብሓ ዝተገብረ ብሩራዊ 
እዮቤልዮ ምጅማር ብረታዊ ቃልሲ ህዝቢ 
ኤርትራ፡ ዝርሳዕ ኣይኰነን። ሽዑ ምሸት 
ኣብ ሂምቦል ምስ በጻሕና ምሕዳርና’ውን፡ 
ኣብኡ ኣብ ዝነበረ ኣካል ፋርማሲ ዝነበሮ 

ቦታ ነይሩ። ካብ መኪና ከይወረድና፡ ኣብ 
ሂምቦል ሓዲርናን ንጽብሒቱ’ውን፡ ካብ ዝባን 
እታ ተሰቒልናያ ዝነበርና መኪና ከይወረድና 
ኣብ ገረብ ተዓሺግና ውዒልና። ኣባላት 
ፋርማሲ ድማ፡ ብዘለዎም ትሕዝቶ ኣቚሳልና 
ክሕክሙናን መግቢ ክቕርቡን ተጓይዮም።
ንምሸቱ ጕዕዞና ናብቲ ዓቢ ደጀን ቀጺልና። 

ሽዑ ምሸት ማይ ሃሪሙ ስለ ዝነበረ፡ እቲ 
ኣውራ ብሩባታት ዝኸይድ ጽርግያታት በቲ 
ካብ ጎቦታት ዓይገትን ሸንኮሌትን ዝወረደ 
ብርቱዕ ውሕጅ ተደምሲሱ ነይሩ። ብሰንኩ 
ድማ፡ ምስቲ ዝነበረ ጸልማት መራሕ መኪና 
ተደናጊሩ ክንዲ ንየማን ናብ ሸንኮሌት ገጹ 
ዝሕዝ ንጸጋም ናብ ባድን ገጹ ተጠውዩ፡ 
ሓያለ ምስ ከደ መኪና ኣብቲ ጭቃ 
ተሸኺላ። ኣይንላዕሊ ኣይንታሕቲ ብሓደ 
ወገን ዛዝያ፡ ጠጠው ኢላ። ምስቲ ዝነበረ 
ኪፍኪፍታን ቁርን ቃንዛ ተወሲኹዎ፡ ዳርጋ 
ኩላ ሰብ ተጣሪዑ። ሽዑ ካብ መጠን ንላዕሊ 
ቃንዛ ዝተላዕለ ድማ፡ እቶም ካብ ኣባላት 
ጕጅለ ባህሊ ብርጌድ 76 ዝነበሩ ምሳና 
ክደርፉ ጀሚሮም። ቃንዛ ዝተሓወሶ ደርፊ 
ድማ ነይሩ።
ኣዶብሓ ኣብ ክልተ ዝኽፈል ሰፊሕ ከባቢ 

ኰይኑ፡ ኣዶብሓ ንኡስን ኣዶብሓ ዓቢን ድማ 
ይበሃል። ሎሚ ንኡስ ዞባ ኣዶብሓ ተባሂሉ 
ዘሎ ሰፊሕ ከባቢ፡ እቲ ቅድሚ ምዝላቕን 
ቅድሚ ምጽራግ ተሓኤ ካብቲ ከባቢን ኣብ 
ጸቢብ ቦታ ሰሜናዊ ሳሕል ጥራይ ተሓጺሩ 
ዝነበረ ደጀን ናብዚ ቦታ’ዚ ከስፋሕፍሕ 
ዕድል ረኺቡ። ኣብ ብዓል ዒታሮ፡ ሂምቦል፡ 
ሓስታ፡ ዔላባቡ ብዓቢኡ ዓሬርብ ተደኲኑ 
ዝነበረ መንግስታዊ መዋቕር ዝመስል ዓቢ 
ደጀን ድማ፡ ደሓር ንመጻኢት ሓራ ኤርትራ 
ሰረት ዝዀነ’ዩ። 
ካብ መጀመርታ 80ታት ኣብ ውሱን 

ከባቢታት ሳሕል ተሓጺሩ ዝነበረ ደጀን 
ህዝባዊ ግንባር ናብዚ ሰፊሕ ቦታታት 
ከስፋሕፍሕ ምስ ጀመረ፡ እቶም ፈለማ 
ህዝቢ ክውድቡ ናብዚ ቦታ’ዚ ዝመጽኡ 
ብኣጻብዕ ዝቝጸሩ ኣባላት ጀማሂር ጥራይ 
ዝንቀሳቐሱሉ ዝነበሩ ጭው ዝበለ ጸምጸም 
በረኻ ነይሩ። ድሕሪ ቍሩብ ግን፡ ግዜ 
ከይወሰደ ናብ ሓደ ዕሙርን ህይወት ዘለዎን 
መናሃርያ ሰውራ እናተቐየረ መጺኡ። 
እቶም ክልተ ካብ ዓምበርበብ ምሳና 

ዝነበሩ ኣባላት ሕክምና፡ ሓደ ምሳና ተሪፉ 
እቲ ካልኣይ ድማ ናብቲ ባና መካይን 
ዝረኣየሉ ዝነበረ ኣንፈት ሰሜን ብምኻድ፡ 
ሓያለ ምስ ከደ ሓባሪ ጥይት ተኲሱ። ሽዑ 
ካብተን ዝመጽኣ ዝነበራ መካይን ሓንቲ 
ኣላጊሳ መጺኣቶ። ኵነታት ምስ ነገሮም 
ካብተን መካይን ሓንቲ ሮዴታ ዝነበራ ሒዙ 

መጺኡና። ምስ ምምጻእ ናይታ መኪና 
ዝያዳ ዘፍረሓና፡ ካብታ ዝነበርናያ መኪና 
ናብታ ካልኣይቲ ከግዕዙና እንተ ፈቲኖም፡ 
እቲ ምስ ምውራድን ምድያብን ዝመጽእ 
ቀንዛ ይረኣየና ነይሩ። እቲ ምንታይሲ፡ 
ንመብዛሕትና መስበርቲ ስለዝነበረና። 
ብፍላይ ረዘነ ኣርኣያ በራቒቶኡ ዝተረፋ 
ኣይነበራን። እንተዀነ፡ እታ መኪና ካዎ 
ሰዲዳ ነታ ዝተሸኽለት መኪና ኣውጺኣታ። 
ሽዑ ከምዚ ዓቢ ዓወት ዝረኸብና ብድሙቕ 
ጣቕዒት ኣሰኒናያ። መኪና እናመርሓትና 
ድማ፡ ንድሕሪት ተመሊሳ ነታ ካብ ዓሬርብ 
መካይን ዝመጽኣላ ጽርግያ ምስ ሓዝና፡ 
ምስቲ ቃንዛን ስቓይን ዝመልኦ ጕዕዞና 
ናብቲ ዓቢ ደጀን ቀጺልና።
መሬት ኣብ ምውግሑ ኢና፡ እግሪ ናይታ 

መስትንራዊት ጽርግያ ሸንኮሌት ዝበጽሓና። 
እታ ጽርግያ ሓንቲ ካብተን ኣብ ዘበነ-ገድሊ 
ዝተሰርሓ መስተንክራውያን ጽርግያታት 
እያ። ንሕና ዕድለኛታት ኰይንና እምበር፡ 
ኣብቲ ምጅማር ሻድሻይ ወራር እታ 
ጽርግያ ኣይተወደኣትን ስለ ዝነበረት፡ እቶም 
ሽዑ ዝተወግኡ ተጋደልቲ እግሪ ምስ 
በጽሑ፡ ብቓሬዛታት ኣብ ዝባን ብጾቶም 
ተጸይሮም’ዮም ናብቲ ዝባን ዝወጽኡ ዝነበሩ። 
ንሕና ግን፡ ኣብ ምዝዛም ሻድሻይ ወራር 
ዝተወጋእና ብምንባርና ዕድል ገይርና። 
መሬት ወገግ ምስ በለ ኢና ኣብ ዝባን 

ሸንኮሌት በጺሕና። መራሕ መኪና ነፈርቲ 
ከይመጻ ምስ ብርሃን ጸሓይ እናተቐዳደመ 
ከሎ፡ ሕጂ’ውን ዘይተሓስበ መኻልፍ 
ኣጋጢሙ። መኪና ኣብቲ ዝባን ምስ በጽሐት፡ 
ኣብ ማእከል ጽርግያ የማናይ ጎማኣ ነፊሱ። 
ሽዑ ዝነበረ ሸበድበድ ንበይኑ’ዩ። ነፈርቲ ካብ 
ናቕፋ ወይ ሰሜናዊ ሳሕል ጽርግያ-ጽርግያ 
ሒዘን’የን ዝመጽኣ፡ ኣብታ ጽርግያ ዝረኸበኣ 
መኪና ድማ፡ ብዘይ ምሕረት ትሒተን እቲ 
ክፉእ ጽዕነተን ኣብ ዝባንና የራግፋ። 

                  ይቕጽል                  ይቕጽል

መልሲ ናይ ዝሓለፈ ሕቶታትመልሲ ናይ ዝሓለፈ ሕቶታት
1.  ለ/ ፋሕ፡ ዓረርብ፡ ናቕፋ
2.  ለ/ 3ይ ጉባኤ
3.  ሀ/ 1980
4.  ሐ/ 8ይ ወራር (እዚ ወራር’ዚ እቲ ናይ መወዳእታ ወራር ደርግ ነይሩ)
5.  ሀ/ ኣብ መንጎ ሃይኮታን ጎኘን

6ይ ክፋል

ረዘነ ኣርኣያረዘነ ኣርኣያ

ካብ ቅርስታት ሰውራካብ ቅርስታት ሰውራ
እምባ ደንደንእምባ ደንደን

 ደንደን ካብ’ቶም ንኣስታት ዓሰርተ ዓመታት ብቐዋምነት ዘገልግሉ ዝነበሩ ዕርድታት 
ተጋደልቲ ሓደ እዩ። ብስሙ ኸኣ፡ ይትረፍ ኤርትራዊስ ካልኦት ዜጋታት’ውን 
ይፈልጥዎ’ዮም። እምባ ደንደን፡ ኣብ ዝባኑ ኴንካ ንኣዝዩ ርሑቕ ከባቢታት ከተማዕዱ 
ዘኽእል ናይ 1969 ነቑጣ ብራኸ ዘለዎ ገዛኢ ድፋዕ’ዩ። ኣውሊዕን ታህሰስን ከኣ ይበቕሎ። 
ስም ናይዚ በሪኽ እምባ፡ ብተጋደልትን ብተቐማጦ ናይ’ቲ ከባብን ሓደ’ዩ። ደንደን 
ይበሃል። ኣብኡ ዓበይቲ ደናጉላን ብዓትታትን ንሓድሕዶም ዝተሓናገሩ ተረርቲ ኣእማንን 
ኣለዉ። እዚ ዕድሎቱ’ዚ፡ ምስ ስሙ ቀጥታዊ ምትእስሳር ከም ዘለዎ ይንገር። 
ምኽንያቱ፡ ብቛንቋ ትግረ “ደንደን” ማለት መቓልሕ ዝመልስ፡ ዘጉረምርም ደሃይ ማለት 

እዩ። ደንደን ቅድሚ ናይ ኲናት ቦታ ምዃኑ’ውን፡ ብቐሊሉ ዘይድፈር ሕፉር እምባ እዩ 
ነይሩ። ምኽንያቱ ድማ፡ ዝጓዝም ኣንበሳ ዝጥዕም ድምጺ ኣይፍለዮን ነይሩ። ከምዚ ሎሚ 
ደንደን ብዂናትን ኣራግጽን ኣግራቡን እንስሳ ዘገዳሙን ከይተቐንጠጠ ከሎ፡ ድምጺ ናይ 
እግርኻ’ውን መቓልሕ እናመለሰ ዘፍርሕ ወይ ነብስኻ ግንብንብ ዘብል ሓያል ማዕበል 
ዝፈጥር ዘይድፈር እምባ ምንባሩ ይዝንቶ።
እምባ ደንደን ከም ቀዋሚ ድፋዕ ካብ ዝምረጽ ክሳብ ካብ ናይ ኲናት መስመር 

ንድሕሪት ዝተርፍ ሓይሊ ጸላኢ እናበሃጎ ግን ከኣ ክረግጾ ዘይበቕዐ እምባ ጽንዓትን 
መኸተን እምባ መስዋእትን ዓወትን ምዃኑ ይፍለጥ።
ስም ናይዚ እምባ’ዚ ልዕሊ ኩሉ እምባታት ኤርትራ ህቡብነት ከም ዘለዎኸ ትፈልጡዶ? 

ኣብ ዝቕጽል ቅርስታት ሰውራ ተኸታተሉ።

 እዚ ጽሑፍ’ዚ፡ ኣብ እዋን ሓርነታዊ 
ገድሊ ካብ ውልቃዊ ትዕዝብትታት 
ዝተረኽበ፡ ኣብ ሰውራን ድሕሪ 
ናጽነትን ካብ ዝተጻሕፈ መጽናዕታዊ 
ጽሑፋትን ዛንታታት ተመኵሮ ገድልን 
ከምኡ’ውን፡ ካብ ኣርካይቭ ጨ/ስእሊ 
ሚ/ዜናን ካልእን ዝተወስደ ሰነዳትን 
ስእልታትን ምዃኑ  ነዘኻኽር። 

ከምዚ ሎሚ ቅድሚ 44 ዓመታት ከምዚ ሎሚ ቅድሚ 44 ዓመታት 
ኣብ ታሪኽ ሰውራናኣብ ታሪኽ ሰውራና

ስርዓት ደርግ ነቲ ንኽልተ ዓመታት ዝተዳለወሉን ተሸብሸብ ተኣንጎት ዝበለሉን፡ 
ሰውራ ኤርትራ ሓንሳብን ንሓዋሩን ንምድምሳስ ዝተበገሰሉ ብቐይሕ ኮኾብ ዝፍለጥ 
6ይ ወራር ዝጀመረላ ታሪኻዊት ዕለት’ያ።
እቲ ወራር ድማ ብዕለት 15 ላካቲት 1982 ብኹሉ ግንባራት ተጀሚሩ። እዚ 

ወራር’ዚ፡ ጸላኢ ንልዕሊ 2 ዓመታት ዝተዳለወሉ፣ ሰውራ ኤርትራ ኦሮማይ ዝተባህለሉ 
ወራር’ኳ እንተ ነበረ፡ ካብ ዕለት 15 ለካቲት ክሳብ 30 መጋቢት ኣብ ውሽጢ ወርሕን 
ፈረቓን ጥራይ፡ ኣብ ልዕሊ ጸላኢ ሰፍ ዘይብል ክሳራ ወሪዱ። 12,200 ወተሃደራት 
ሞይቶም፡ 19,500 ቆሲሎም፡ 974 ተማሪኾም፡ 7559 በብዓይነቱ ከቢድ፡ ማእከላይን 
ፈኲስን ኣጽዋሩ ተሰሊቡ። 3 ሚግ ነፈርቲ (2 ሚግ-23፡ 1 ሚግ-21)፡ 19 ታንክታትን 
ድሩዓትን፡ 40 ወተሃደራዊ መካይኑን ድማ ዓንዩ።
ምንጪ፡ ፍሉይ ሕታም ፍጻመታት ሚያዝያ 1982

ካብ ታሪኽ ሰውራና
መሓመድ እድሪስ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ኣብ ዞባ ማእከል ምም/ን/ዞባ ገጀረት ኣስመራ፡ ዚፕ 1A753 ጎደና፡
753-5 ቁ.ገዛ 15 ፕሎት 19፡ ፓርሰል B ስፍሓት መሬት 251 
ት/ሜ፡ ዓይነት ገዛ G+1 ብመለለዪ ቁ.ንብረት 1BRASM013852/0 
ብስመይን ብስም ብዓልቲ ቤተይ ወ/ሮ ኣዜብ ዑቕበ ገብረየውሃንስን 
ዝተመዝገበ ዘይንቀሳቐስ ንብረት ገዛ ኣሎ። ናይዚ ዝተጥቕሰ ገዛ 
ኦርጅናል ምስክር ምዝገባ ዋንነት ስለዝጠፋኒ፡ ብዕዳ ሒዘዮ ወይ 
ረኺበዮ ዝብል እንተሎ፡ ኣብ ውሽጢ 30 መዓልቲ ብቁጽሪ ቴሌፎን 
07745177 ክሕብረኒ፣ እንተዘየሎ፡ ካልእ መተካእታ ኦርጅናል 
ምስክር ዋንነት ክሓትት ምዃነይ ብኣኽብሮት እሕብር።

ኣቶ ኣብርሃም ተስፋሚካኤል ሃብተጽዮን 

                                                                                                                                                             
VACANCY ANNOUNCEMENT

          Bisha Mining Share Company is inviting applicants for the following positions

1.Position: Massawa Logistics Coordinator
Department: FITS - Supply      
Number required: One (01) 
Type of Contract: Indefinite
Place of Work :Massawa Port

Primary purpose
•	 This position is required to support the Supply & Logistics Superintendent in 

carrying out the function of receipt of in-bound cargo at Massawa Port, the 
clearance and transport of the cargo to Bisha mine site with close coordination 
and communication of Red Sea office at port.  This role also involves tracking 
outbound cargo and the subsequent return of empty containers to the Shipping 
agents.

Duties / Functions 
•	 Methodically and progressively liaise with the Clearing Agent (Red Sea); to 

assist loading plans and prioritizes loading of cargo and prepares the daily report 
on the status of in-bound cargo to Asmara logistics superintendent.

•	 Follow up of cargo manifests/vessel lists with Maritime shipping agent, the 
Clearing Agent, and the Port Terminal on daily basis, against the Expected 
cargo lists from Asmara logistics office/Bisha expediting officers to ensure 
that the expected cargo has arrived. Then reports the manifest to the logistics 
superintendent.

•	 Daily – inspect the areas where BMSC cargo has been stored (including loose 
cargo) to ensure that the cargo can be traced/identified for loading on to trucks to 
be transported to Bisha mine.

•	 Daily – Communicates and assists with Red Sea clearing agent and follow up 
on the cargo documentation undergoing clearing procedures to ensure that the 
required shipping documents are complete, appropriate, and sufficient so that the 
customs clearance can be conducted effectively and without delays.

•	 Daily – checks on the cleared cargo and respective transport status/availability 
schedules of trucks and monitors the loading schedules to prioritize the cleared 
cargo to the Bisha mine.  Before the end of the day, prepares the daily list of 
cargo dispatched to Bisha mine site and submits the report to superintendent. 

•	 Prepares and issues Transport Orders to Trans horn trucks loaded with Bisha 
cargo (this is key role).

•	 Coordinate out-bound cargo (Sea exports) with close communication of Red Sea 
and Maritime agents.

•	 On a weekly basis – liaise with Bisha mine logistics officers and Shipping 
Agents to follow up on position and whereabouts of the containers received and 
transported to Bisha mine and ensure that Shipping agents acknowledge receipt 
of all returned empty containers.

•	 Daily communication with the superintendent, to assist and liaison with the 
clearing agent in processing or loading cargo for Bisha mine to ensure clearing 
procedures are being expedited and any other related port operating duties as 
instructed by Superintendent.

•	 The holder of this position reports to Asmara supply & logistics superintendent.
UNIQUE REQUIREMENTS / OTHER INFORMATION

•	 Logistics skills
•	 Prepares oral and written logistics operations reports. 
•	 Candidates must be medically and Physically Fit.
•	 Applicants must be prepared to make their accommodation in the workplace 

(port)
Qualifications:

•	 Certificate or Diploma in supply and logistics chain management or related fields.
•	 Any equivalent certificate or experience in customs and shipping related 

activities, secretarial science or archive management is advantageous 
Knowledge and Experience:

•	 Port operations experience – 5 years’ experience 

Technical Skills Behavioral Skills
Computer Literacy (MS Office – 
Intermediate, Excel – Advanced)
Able to maintain logistics fields in 
software data base:
Management Skills, Numeracy Skills, 
Administration skill
Planning, Analysis, and problem 
solving
Analytical Thinking ability
Logistics skills: Knowledge of 
shipping, freight forwarding and 
customs related activities, analytical 
skill
Prepares oral and written logistics 
operations reports

Leadership – 
Supervision skills
Communication 
(English and local 
language)
Interpersonal skill and 
self-initiative
Skilled to operate 
telephone and can 
function office 
equipment
Decision making and 
results oriented
Experienced with 
challenges and 
conflict resolving
High oriented safety 
attitude
Integrity & able to 
work towards strict 
deadlines

General Information and other requirements:

	 Salary:                               As per Company salary 
scale.

Additional requirements for Nationals: 
	 Having fulfilled his/her National Service obligation 

and provide evidence of release paper from the 
Ministry of Defense. 
	 Present clearance paper from current/last 

employer.
	 Testimonial documents to be attached (CV, work 

experience credentials, a copy of your National 
Identity Card etc.).
	 Only shortlisted applicants will be considered as 

potential candidates for an interview.
	 Application documents will not be returned to 

sender.
	 All applications should be sent through the post 

office.
	 Deadline for application: 10 days from the day of 

publication in the Newspaper.

	 Address:  Please mail your applications to;
                     Bisha Mining Share Company, 
                     P. O. Box 4276 Asmara, Eritrea

	 Note to Eritrean applicants:  
                  Please send a copy of your application 
to
                  Aliens Employment permits Affairs,
                  P. O. Box 7940 Asmara, Eritrea.

“ኮማዊ ሰረት ውዳበና፡ መሰረት ኵልንትናዊ ብቕዓት መንእሰያትና” 
ዓውደ ዘተ ሃ.ማ.መ.ተ.ኤ ዞባ ደቡብ

ሪፖ
ርታ

ዥ

ሪፖ
ርታ

ዥ

ኣብርሃም ዘርአ (ወዲ ሃለቓ)

ተሳተፍቲ ዓውደ ዘተተሳተፍቲ ዓውደ ዘተ

መም/ ወልዳይ ገብረ

መንእሰይ ግርማይ ገብሩ

ኣቶ ሃብተኣብ ተስፋጽዮንኣቶ ሃብተኣብ ተስፋጽዮን

ወ/ሮ ኣመተ ንጉሰወ/ሮ ኣመተ ንጉሰ

ሃማመተኤ ዞባ ደቡብ ኣቐዲሙ ገምጋም 
ንጥፈታት ስራሕ 2025 ብምክያድ፡ “ኮማዊ 
ሰረት ውዳበና፡ መሰረት ኩሉንትናዊ ብቕዓት 
መንእሰያትና እዩ” ኣብ ትሕቲ ዝብል ቴማ 
ንስትራተጅያዊ ውጥን 5 ዓመት ዘስርሖ 
መደባትን ንጥፈታትን ንምትግባር 10 
ለካቲት 2026 ኣብ ኣደራሽ ኩዶሕምባሻ 
ዓውደ ዘተ ወዲቡ። 
ኣመሓዳሪ ዞባ ኢንጅ-ሃብተኣብ ተስፋጽዮን፡ 

ጸሓፊት ህግደፍ ዞባ ወ/ሮ ኣመተ ንጉሰ፡ ኣቦ-
መንበር ባይቶ ዞባ መምህር ወልዳይ ገብረ፡ 
ኣመሓደርትን ጸሓፍትን ህግደፍ ን/ዞባታት፡ 
ሓለፍቲ ሃማመተኤን ሓለፍቲ ጨናፊር ሚ/
ትምህርቲ ን/ዞባታትን ዞባን ካልኦትን ኣብ 
ዝተረኽብሉ ድማ፡ መደብ ናይቲ ዓውደ 
ዘተ ሰዓት 8፡00 ቅ/ቐ ብሃገራዊ መዝሙር 
ፈሊሙ። 
መኽፈቲ ቃል ኣስሚዑ ንትልሚ 

ስትራተጅያዊ ውጥን 2026-2030 ዘቕረበ፡ 
ሓላፊ ሃማመተኤ ዞባ ደቡብ መንእሰይ 
ግርማይ ገብሩ እዩ። ንሱ፡ ስትራተጅያዊ 
ውጥን ንሓደ ትካል ዘለዎ ሓያል ጐኒ 

ብምዕቃብ ህልውን ሕሉፍን ሕጽረታትን 
ድኽመታትን ብምፍዋስ ዘለውዎ ረብሓታት 
ብምዝርዛር፡ ነቲ ክውቃዕ ዝድለ ራእይን 
ሸቶታትን ንምትላም ሓጋዚ ምዃኑ ኣብሪሁ። 
ስትራተጅያዊ ውጥን ንውሁብ ጸጋታት 
ሰብ፡ ፋይናንስን ንዋትን፡ ብቕርጡውን 
ስሉጥን ኣገባብ ብምጥቃም ኣብ ዝተዋደዱ 
መደባት ኣድማዒ ውጽኢት ከም 
ዝህብ’ውን ኣብ’ቲ ኣጋጣሚ ገሊጹ። ቀጺሉ፡ 
ሃማመተኤ ካብ 2002 ጀሚሩ ሓሙሽተ 
ዓመታዊ ስትራተጅያዊ ውጥን እናዳለወ 
በብዓመቱ ዝትግበር መደባት ሓንጺጹ ብስሩዕ 
ክኸይድ ከም ዝጸንሐ ብምሕባር፡ ካብ 2021-
2025 ክኸይድ ዝጸንሐ ስትራተጃዊ ውጥን 
ብምዝዛም፡ መደባቱ ብምውርጻጽ ብሓዲሽ 
ኣወዳድባን ኣገባብን ዝኸይድ ስትራተጅያዊ 
ውጥን ተነዲፉ ከም ዘሎ ሓቢሩ። እቲ 
ተዳልዩ ዘሎ ስትራተጅያዊ ውጥንን፡ ዝርዝር 
ዕላማታቱን ንጥፈታቱን ኣገባብ ኣተገባብርኡን 
ድማ ሓደ ብሓደ ዘርዚሩ።   
መንእሰይ ኣብ ሓንቲ ሃገር፡ ከም መቖምያ 

ዓንዲ ማእከል ናይ ሓደ ህንጻ እዩ። ሞቶር 
ወይ ደም ናይ ህዝቢ እዩ። እዚ ኹሉ ትማሊ 
ኣብ ልዕሊ ኤርትራ ዝወረደ መግዛእትን 
ጭቆናን፡ ሕሰምን ጐበጣን ንምቅዋም፡ “እምቢ 
ኣይንግዛእን” ዝበለ መንእሰይ እዩ። ብቐንዱ 
ታሪኽ ኤርትራ፡ ታሪኽ ኤርትራውያን 
መንእሰያት እዩ። መንእሰይ ህዝቡን ሃገሩን 

ዝሕንግር ፍጡር እዩ። ዘይስበር ሓጺንን 
ድፋዕን ሕብረተ-ሰቡ ከኣባ። ትማሊን 
ሕጂን መንእሰያት ተዋጋእትን ኣዋጋእትን፡ 
መራሕትን ወደብትን፡ ኣነቓቓሕትን 
ጐስጎስትን ኰይኖም ኣብ ምምጻእን ምዕቃብን 
ናጽነት ዘይንዓቕ እጃም ኣበርኪቶም እዮም። 
ማሕበር መንእሰያትን ተመሃሮን ኤርትራ፡ 

ሃገራዊ ተቓላሲ ማሕበር እዩ። ኣብ ትሕቲ 

ጽላል ህዝባዊ ግንባር ኣብ ሓራ መሬት ከረን 
ኣብ 1978 ክምስረት እንከሎ ድማ፡ ነዚ 
ዕላማታት እዚ ንምትግባር እዩ።  
ብሓፈሻ፡ መርሓን ተልእኾን ማሕበር፡ 

ብኹልንትናኡ ብቑዕ ሃገራዊ መንእሰይ 
ምህናጽ እዩ ክበሃል እንከሎ፡ ኣካዳምያውን 
ሞያውን ፍልጠት ብግቡእ ዝድልብን ኣብ 
ረብሓ ሕብረተ-ሰብ ዝውዕልን መንእሰይ 
ንምዅስኳስ፡ ታሪኽ ዝፈልጥን ዝወርስን 
ሃገራዊ ክዉንነት ዝርዳእን ብድሆታት 
ብግቡእ ዝገጥምን ንቑሕን ተባዕን መንእሰይ 
ንምምልማል፡ ከምኡ’ውን ንኹሉ ሃገራዊ 
ዕላማታት ንምዕዋት ዝውፈን ክሳብ መስዋእቲ 
ዝኸፍልን መንእሰይ ንምዅስኳስ እዩ።
 ብሓፈሻ መንእሰይ ግርማይ ኣብቲ ዓውደ 

ዘተ ናብ ተጋባእቲ ዘቕረቦ ንድፊ ወረቐት፡ 
ካብቲ  ብዙሕ ብጽማቝ እዚ ዝስዕብ 
ይርከቦ። ማሕበር ክሰርሓሉ ዝጸንሐ ኣገባብ 
ኣወዳድባ ኣብ ተመሃሮ ኣብ ክልተ ዓበይቲ 
ምድባት ሰፊሕን ንጡፍን ውዳበ ተባሂሉ 
ከም ዝከፋፈል፡ እቲ ንጡፍ ውዳበ ንቀያሕቲ 
ዕንባባ፡ ፊተውራሪ፡ ሕመረት፡ ማእከላይን 2ይን 
ደረጃ ካድር ዝሓቘፈ ምዃኑ፡ እዚ ድማ 
ኣብነታውያን መንእሰያት ኣድላዪ ፍልጠትን 
ንቕሓትን ንምቕሳምን ንኹሉ ተመሃራይን 
መንእሰይን ብማዕረ ንምጽላውን ዝዓለመ ከም 
ዝዀነ እዩ ሓቢሩ። ኣብ ምብራኽ ውልቃዊ 
ብቕዓትን ንቕሓትን መንእሰያት ዝነበሮ 
ተራ ብእወታ ከም ዝግምገም፡ ይዅን’ምበር 
ነቲ ኣብ ሰፊሕ ውዳበ ዝጸንሐ መንእሰይ 
ኣብ ምምእዛን ምእላይን ሕጽረታት ከም 
ዝጸንሖ’ዩ ገሊጹ። ካብቲ ዓበይቲ ሕጽረታት 
ድማ፡ ኣባላት ንጡፍ ውዳበ፡ ንሰፊሕ ውዳበ 
ብምልኣት ንኽጸልው ዘኽእሎም ስሩዕ 
ቅርጺን ኣገባብ ኣወዳድባን ድሩትነት ከም 
ዝጸንሖ ይጠቅስ።   
በዚ መሰረት፡ ኣብ’ዚ ሓዲሽ ስትራተጅያዊ 

ውጥን፡ ንኹሉ ተመሃራይን መንእሰይን 
ንምውዳብን ንምምእዛንን ዘኽእል ቅርጽን 
ኣወዳድባን ከም ዝተነድፈ እዩ ሓቢሩ። ናብ 
ቤት ትምህርቲ ወሪድካ ኣብ ነፍሲ-ወከፍ 
ክፍሊ ወከልቲ ከም ዝህልውዋ ብምግባር፡ 
ንዕኦም እተወሃህድ ከኣ ኣካያዲት ኣካል 
ክትቀውም ዝብል እዩ። እቶም ኣካየድቲ 
ኣካል መዘናኦም ንምእላይ፡ ንቕሓቶም 
ዘበርኽ ዝተፈላለዩ ኣብ ፖለቲካ፡ ምሕደራ፡ ስነ-
ኣእምሮ፡ ታሪኽ ወዘተ ዝሓቘፈ ስልጠናታት 
ብስሩዕ ክወሃቦም ከም መደብ ተታሒዙ ከም 
ዘሎ’ውን ከይጠቐሰ ኣይሓለፈን። ካልእ’ውን፡ 

ተመሃሮ ክድልብዎ ዝድለ ደረጃ ፍልጠት፡ 
ብቕርበትን ስሩዕን መደባት ንምስልሳል 
ኣብ ታሪኽ፡ ስነ-ምግባር፡ ትምህርቲ፡ ግቡእ 
ኣጠቓቕማ ቴክኖሎጂ፡ ሃይማኖታዊ ጥሩፍነት 
ካልእ ኣገዳሲ ዛዕባታትን ዘተኰረ ሓጸርቲ 
ወርሓዊ ጽሑፋት ተዳልዩ ከም ዘሎ’ውን 
ገሊጹ። ነዚ ወርሓዊ ጽሑፋት፡ ኣብ ቤት 
ትምህርቲ ወከልቲ ክፍልታት ተመሃሮ 
በብኽፍሎም ክዛተዩሉ ምዃኖም የብርህ። 
ብተወሳኺ፡ ተመሃሮ ኣብ ከባቢኦም 

ዝንባለኦም ዘለልዩሉ ኣብ ንባብ፡ ስነ-ጥበብ፡ 
መሃዝነት... ወዘተ ዝነጥፉሎም ዝተፈላለዩ 
ክለባት ከም ዝቐውም’ውን ተገሊጹ። ባህሊ 
ዓያይነት ንምኹስኳስ ኣበርክቶኦም ኣብ 
ኣከባቢ ንምዕባይ ዝዓለመ ማእቶታዊ 
መደባት፡ ከምኡ’ውን ፍልጠቶም ኣብ 
ታሪኽን ጻዕርን ንምዕባይ፡ ኣብ ታሪኻውን 
ልምዓታውን መደባት ዑደት ንምግባር 
ካብቶም ዝተወጠኑ መደባት ምዃኖም’ውን 
ሓቢሩ።
ኣብ ውዳበ መንእሰያት ሰራሕተኛታት 

ክስርሓሉ ዝጸንሐ ኣገባብ ኣወዳድባ፡ 
ብደረጃ ትካላትን ሚ/ሪታትን ክንጠፈሉ 
ዝጸንሐ እዩ። ብዝሒ ኣብ ትካላት ዝርከቡ 
መንእሰያት ብውዳበ ዝተበጽሑ ኣባላት 

ብመንጽር ብዝሕን ዓያይነትን ክነጻጸር 
እንከሎ፡ ኣድማዓነት ከም ዘይጸንሖ ብምሕባር፡ 
ሕጂ ግን ኣብዚ ሓዲሽ ስትራተጅያዊ 
ውጥን፡ ውዳበ መንእሰያት ክሳብ ብደረጃ 
ዝነብሩሉ ምምሕዳር ከባቢን ዓድን ተዘርጊሑ 
ክውደቡሉ ዘኽእል ኣገባባት ከም ዝተሓንጸጸ፡ 
ብሓፈሻ መንእሰያት ንቕሓቶም ዘዕብዩሉ 
ኣብ ከባቢኦም ዝምእዘኑሉ ኣብ ውሽጢ’ቲ 
ሕብረተ-ሰብ ድማ፡ ኣበርክቶ ዝገብሩሉ 
መደባት ወጺኡ ከም ዘሎ ይገልጽ። 
ሽማግለ ኣዕሩኽ መንእሰያት ከኣ፡ ብደረጃ 
ምምሕዳር ከባቢን ን/ኡሳን ዞባታት ቆይማ፡ 
ንመንእሰያት ሃገራዊ ንቕሓቶም ኣብ 
ምብራኽ  ከምኡ’ውን፡ ወለዲ ኣብ ምእላይ 
መንእሰያት ክኽተልዎ ዝግባእ ሜላታት 
ማእከል መንእሰያት ዝገበረ ናይ ምሕያል 
ናይ መኣዲ ፍልጠት መደባት‘ውን ተሰሪዑ 
ከም ዘሎ ዘርዚሩ። 

ብሓፈሻ፡ ማሕበር ኣብ ኣገባብ ኣወዳድባ 
ብሰንሰለት ከሐይሎን ከእትዎን ወጢንዎ 
ዘሎ መደባት፡ ካብ’ቲ ዝተሓተ ኣወዳድባ 
ተመሃሮ ብደረጃ ክፍልታት፡ ዓዲ፡ ምምሕዳር 
ከባቢ ብምውራድ ኮም ዝሰረቱ መልክዕ 
ንምትሓዝ ዝዓለመ ምዃኑ፡ ገለ ካብ’ቲ 
ዓበይቲ መደባቱ ንቕሓትን ብቕዓትን 
መንእሰያት ንምዕባይ ብሰፊሑ ከካይዶ 
ዝጸንሐ መደባት ዋርሳን ሰሚናርን እዩ። 
እዚ ድማ መደባት ኣብ ምብራኽ ንቕሓት 

መንእሰያት ዘለዎ ኣስተዋጽኦ ኣድማዕነቱ 
ልዑል ብምዃኑ፡ ዝያዳ ንምትርንዑ ኣብ 
ኣገባብ ኣቀራርባ፡ ምቹእ ግዜን ቦታን 
ለውጥታት ብምትእትታው ሰፋሕቲ ናይ 
ጐስጓስ መደባት ክካየድ’ውን ተዋዲዱ ከም 
ዘሎ መንእሰይ ግርማይ ጠቒሱ። 
ብኻልእ ሸነኽ ኣብ ዜናውን ባህላውን 

መደባት ማሕበር ዝያዳ ኣድማዒ ክኸውን፡ 
ንተመሃሮን መንእሰያትን ዝሓቊፍ 
ትሕዝቶታት ኣቀራርባ ክህልዎ ብዕቱብ 
ክስራሓሉ ምዃኑ ኣብሪሁ። ከምኡ’ውን፡ 
መሃዝነትን ኣፍራይነትን መንእሰያት 
ንምኹስኳስ፡ ኣብ ምህዞን ሰንዓን ፈጠርትን 
ተበላሓትትን መንእሰያት ባይታ ንምፍጣር 
ሰፋሕቲ መደባት ምህዞን ሰንዓን ክሰላሰሉ 
ተወጢኑ ኣሎ።
መንእሰይ ግርማይ፡ ሓያልን ድኹምን 

ጐድኒ፡ ዕድላትን ስግኣታትን መንእሰያት፡ 
ድኽመታትን ሕጽረታትን መንእሰያት 
ብዝርዝር ኣቕሪቡ። ሓያልን ውፉይን 
ብቐዳምነት ክግበር ዘለዎ መደባት፡ 
ንመንእሰያት ዘማእዝን ሓያል ባህልን 
ክብርታት ዝውንን መንእሰይ ንምህናጽ 
ክስራሓሉ፡ ታሪኽን ክብርታትን ሰውራ 
ንምውርራስ ብዕቱብ ክዕየየሉ፡ ምኹስኳስ 

ትምህርትን ፍልጠትን፡ ሃገራውነትን ፖለቲካዊ 
መዳይ ንቕሓትን መንእሰያት ምዕባይ፡ 
ምሕያል ውዳበ መንእሰያት ኣብ መኸተን 
ልምዓትን፡ ምሕያል ኣብ ሞያዊ ብቕዓትን 
ስልጠናታትን፡ ምስፋሕን ምሕያልን ተሳትፎ 
መንእሰያት ኣብ ምምልማል መንእሰያት 
ክስራሓሉ ምዃኑ ይጠቅስ።
 ብኣጠቓላሊ ኣብ ምዕቃብ ሃገራዊ 

ስኒትን ሓድነትን፡ ምግታእ ዘይተደለዩ 
ተርእዮታትን ወልፍታትን፡ ምትብባዕ ብሉጻት 
መንእሰያትን ተመሃሮን፡ ወለንታዊ ኣበርክቶን 
ኣፍራይነትን መንእሰያት ምዕባይ፡ ማሕበራዊ 
ንቕሓት መንእሰያት ምብራኽ፡ ቍጠባዊ 
ዓቕሚ መንእሰያት ምሕያል፡ ንዋትን 
መሳለጥያታትን ማሕበር ብግቡእ ምጥቃም፡ 
ፊናንሳዊ ኣሰራርሓ ማሕበር ምዕባይ፡ 
ምሕያል ትካላውን ምምሕዳራዊን ዓቕሚ 
ማሕበር፡ ምኽላስ ካሪክለምን መምርሒታትን፡ 
ምድላው ባህላውን ዜናውን ንጥፈታት....
ኣብ ዝብሉ ዓበይቲ ኣርእስትታትን ሸቶታት 
ስትራተጅያዊ ውጥንን 2026-2030 
ብደቂቕ ዘርዚሩ።

ብድሕሪ’ዚ ልክዕ ሰዓት 10፡00 ቅ/ቀ ምስ 
ኰነ ተሳተፍቲ ናይቲ ዓውደ ዘተ ሓጺር 
ዕረፍቲ ብምውሳድ፡ ኣብ’ቲ ዝቐረበ እማመ 
ስትራተጅያዊ ውጥን ኣብ ሰለስተ ዓበይቲ 
ጕጅለታት ብምምቕቓል ኣብ ኵልንትናዊ 
መዳይ መንእሰያትና ንምሕያልን 
ንምድንፋዕን ክግበሩ ዘለዎም ደራዕቲ 
ሓሳባት ኣቕሪቦምን ብኽፉት ተዛትዮምን። 
ኣብ ትምህርቲ፡ ፖለቲካ፡ ባህሊ፡ ማሕበራዊ 
ሸነኻት መንእሰይ ኣብ ዝወጸ ሓዲሽ 
መምርሒ ውጥናት ተመርኲሶም ኩሎም 
መሓውራት መንግስቲ ብውህደት ክሰርሑ 
ምዃኖም’ውን ኣረጋጊጾም። ንምሕያል እቲ 
ዝወጸ ስትራተጅያዊ ውጥን ካብ ተሳተፍቲ 
ሃናጺን ኣማእዛንን ሕቶን ርእይቶን ቀሪቡ።
 ኣብ መዛዘሚ ናይ’ቲ ዓውደ ዘተ፡ ንጨንፈር 

ሚ/ትምህርቲ ዞባ ደቡብ ወኪሉ ሓላፊ ምም/
ፋይናንስን ናይ’ቲ ጨንፈር መምህር ጉበን 
ሓዲሽ ኣብ ዘስመዖ ቃል፡ ሃማመተኤን ሚ/
ትምህርትን ኣብ ዘካይዶም ባህላዊ፡ ስፖርታዊ፡  

ትምህርታዊ ንጥፈታት ዘይነጻጸሉ ገጻት ናይ 
ሓንቲ ሳንቲም ምዃኖም ብምግላጽ፡ ኣብቲ 
ወጺኡ ዘሎ ስትራተጅያዊ ውጥን ድማ፡ 

ንትግባረኡ ኩሉ ሰብ ሓላፍነት ከም ዘለዎ 
ገሊጹ። 
ኣቦ-መንበር ባይቶ ዞባ ደቡብ መምህር 

ወልዳይ ገብረ ብጊደኦም፡ ተወጢኖምን 
ተሓንጺጾምን ዘለዉ መደባት መንእሰያት፡ 
ብግብሪ ኣብ ባይታ ንምትርጓምን ንምዕዋቱን 
ነፍሲ-ወከፍ ዜጋ ካብ ተራ ክሳብ ዝለዓለ ብዓል 
ስልጣን ብንቕሓት ክነጥፈሉ ከም ዝግባእ 
ተላብዮም። ዕዉታትን ኣብነታውያንን፡ 
ጻዕረኛታትን መራሕትን መንእሰያት 
ካብ ዕዉት መደባት ከም ዝብገሱ ድማ 
ኣዘኻኺሮም።
ጸሓፊት ህግደፍ ዞባ ደቡብ ወ/ሮ ኣመተ 

ንጉሰ ብወገና፡ እዚ መንእሰያት ንምምእዛን 
ወጺኡ ዘሎ መስርሕ ጕዕዞ ንቕሓት፡ 
ይጽንሓለይ ዘይበሃሎ ዕዮ ገዛ ምዃኑ 
ብምሕባር፡ ብግብሪ ክስራሓሉ ከም ዘለዎ 
ኣገንዚባ። ቀጺላ፡ ኣብ ሃገሮም ቀለስትን 
ጸለውትን፡ መራሕትን ወደብትን መንእሰያት 
ንምፍራይ ሓያል ቃልስን ወፍርን ከም 
ዝሓትት ብምግላጽ፡ ብዝሓየለ ሸነኹ ክዕየየሉ 
ተማሕጺና።
ብታሪኾምን ክብርታቶምን ሕቡናት 

መንእሰያት ምዅስኳስ ዕማም ኩሉ ዜጋ 
ምዃኑ ዝሓበረት ብጸይቲ ኣመተ፡ ህዝብን 
ኩሎም ኣካላት መንግስትን ብዝለዓለ መንፈስ 
ክዋስኡሉ ድማ ኣዘኻኺራ።
ኣመሓዳሪ ዞባ ደቡብ ኣቶ ሃብተኣብ 

ተስፋጽዮን ኣብ ዘስመዖ ደምዳሚ ቃል፡ 
ዝተሓንጸጹ መደባት ንምትግባሮምን 
ንምውርጻጾምን ብግብሪ ክስራሕ ድሕሪ 
ምዝኽኻር፡ መንእሰያት ብኸመይ ኣብ 
መኣዲ ፍልጠትን ትምህርትን፡ ንቕሓትን 
ሞያን ተሳተፍቲ ይዀኑ፡ ማሕንቖ ንጥፈታት 
ኣለሊኻ ንምሕያል ኩሉ ዓይነት ኣወዳድባ 
ወሳኒ ረቛሒ ምዃኑ ኣብሪሁ። ብሓፈሻ 
መንእሰያት ኣብ ኩሉ መዳያዊ ዕማም፡ 
ዕዉታትን ሓያላትን ንምግባሮም ብሓባርን 
ብዕቱብን ክዕየየሉ ተላብዩ።
እቲ ዓውደ ዘተ፡ ነቶም ምእንቲ ህዝብን 

ሃገርን ዝወደቑ ጀጋኑ ሰማእታትና ብምዝካር 
ሰዓት 12፡30 ተዛዚሙ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሓማሴን - 176 ቁ.1፡ ከባቢ ሴዳው
ጎደና ኪልዓውታ ቁ.57 ኣኽርያ ከባቢ እንዳ ዓሊ በኺት 
ጎደና መረብ ቁ.18፡ ከባቢ ካምፖ ቦሎ 

120205
07157709
124151

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ሓማሴን
ፋርማሲ ኣሽፋእ
ቤት መሸጣ መድሃኒት ምሕረት

15/02/2026

15 ለካቲት 2026 - ገጽ 8መበል 35 ዓመት ቁ.144

ስፖርትስፖርት
ኣብርሃም ዮውሃንስ (ወዲ ዕቋር)ኣብርሃም ዮውሃንስ (ወዲ ዕቋር)

ስፖርትስፖርት
ዘዋሪት ዋንጫ ዞባ ማእከል ይቕጽል...
ኣብ መንጐ ሊግ ዞባ ማእከልን ካልኣይ ድቪዝዮን ዞባ ማእከልን ካብ ዝርከባ ተጻርየን ዝሓለፋ 

ሸሞንተ ጋንታታት ዝካየድ ውድድር ዘዋሪት ዋንጫ ዞባ ማእከል፡ ዝሓለፈ ሓሙስ ቀጺሉ። 
ኣብ ዝተኻየደ ክልተ ግጥማት፡ ፈለማ ንሜዳ ዝወረዳ ኣልታሕሪርን ደንደን ‘ቢ’ን እየን። 

ኣብቲ ሓያል ተወዳዳርነት ዝነበሮ ናይ ቅድሚ ዕረፍቲ ጸወታ፡ ሸቶ ስለ ዘይተመዝገበ 0ብ0 
ንዕረፍቲ ኣምሪሐን። ተወዳዳርነት ከይነከያ ኣብ ዘካየዳኦ ናይ ድሕሪ ዕረፍቲ ጸወታ፡ ኣብ መበል 
85 ደቒቕ ኣልታሕሪር ብመገዲ ኢብራሂም መሓመድ ሸቶ ብምምዝጋባ መሪሕነት ሒዛ። 
ዝተወሰኸ ሸቶ ብዘይምንባር ከኣ፡ ጸወታ ብዓወት ኣልታሕሪር ተዛዚሙ። ናይ ኣልታሕሪር  
ተኸላኸላይ  ሪያን መሓመድ ድማ ብሉጽ ተጻዋታይ ናይቲ ግጥም ተረቊሑ።
 ቀጺለን ናብ ሜዳ ዝወረዳ ድማ፡ ቀይሕ ባሕሪ ምስ ዘራእትን ጥሪትን እየን። ኣብዚ ሓያል 

ፈተነንን ምትህልላኽን ዝተራእየሉ ውድድር፡ 
ቀዳማይ እብረ ሸቶ ከይተራእዮ ተዛዚሙ። ሸቶ 
ከመዝግብ ኣሎኒ ኢላ ዝነቐለት ቀይሕ ባሕሪ፡ 
ድሕሪ ዕረፍቲ ናብ ልዳት ዘራእትን ጥሪትን 
ብምጽጋዕ ተደጋጋሚ መጥቃዕቲ ኣካዪዳ። 
ልዳቶም ኣጽኒዖም ዝሓዙ ዘራእትን ጥሪትን 
ብወገኖም፡ ሓሓሊፎም ናብ ልዳት ቀይሕ ባሕሪ 
ብምጽጋዕ መጥቃዕቲ ኣካየዱ። ብክልተአን 
ጋንታታት ዝተመዝገበ ሸቶ ብዘይምንባሩ ኸኣ፡ 
ጸወታ 0ብ0 ተዛዚሙ። ኣካፋፋሊ ዘራእትን 
ጥሪትን ኣሮን ዑስማን ከኣ ብሉጽ ተጻዋታይ 
ተባሂሉ።
ሸሞንተ ጋንታታት ኣብ ክልተ ምድብ 

ተኻፋፊለን፡ ነፍሲ ወከፍ ጋንታ ሰለስተ ጸወታ 
ብምክያድ ዝሰላሰል ዘዋሪት ዋንጫ ዞባ ማእከል፡ 
ሎሚ’ውን ብክልተ ጸወታ ቀጺሉ ክውዕል’ዩ።

ብሉጽ ኣሰልጣንን ተጻዋታይን ወርሒ ጥሪ
ኣርባዕተ ኣሰልጠንትን ሸሞንት 

ተጻወትቲን ዝተረቊሑሉ፡ ሽልማት 
ብሉጽ ኣሰልጣንን ተጻዋታይን 
ወርሒ ጥሪ ናይ ፕሪመር ሊግ፡ 
ሚካኤል ካሪክን ኢጎር ቲያጎን 
ተዓዊቶምሉ።
ኣብ ማንቸስተር ዩናይትድ፡ ኣብ 

ሓጺር ግዜ ናይ ኵነተ ኣእምሮን 
ውጽኢትን ለውጢ ኸምጽእ 
ክኢሉ ዘሎ ካሪክ፡ ሽልማት ብሉጽ 
ኣሰልጣኒ ወርሒ ጥሪ ብምዕታር 
ሓድሽ ኮኾብ ኣሰልጣኒ ምዃኑ 
ኣመስኪሩ ኣሎ።
ካሪክ፡ ነዚ ሽልማት ክዓትር ዘብቀዖ፡ 

ብግዝያውነት መንበር ምስልጣን 
ማንቸስተር ዩናይትድ ድሕሪ 
ምርካቡ፡ ኣብ ወርሒ ጥሪ ንናይ ጓርድዮላ 
ሲቲ 2ብ0፡ ንናይ ኣርቴታት ኣርሰናል 3ብ2 
ብምርትዑ’ዩ። ካሪክ ንደገፍቲ ዩናይትድ 
ሰለስተ ነጥቢ ጥራይ ዘይኰነ ኣምጺእሎም፡ 
ተስፋ’ውን ዘሪኢሎም ኣሎ። በዚ ኸኣ 
ምርጫ ብዙሓት ደገፍትን ክኢላታት 
ስፖርትን ብምዃን ነዛ ናይ ወርሒ ጥሪ 
ሽልማት ክዓትር በቒዑ።
ካልእ ኣብ ወርሒ ጥሪ ኮኾብ ዝዀነ፡ 

ናይ ብረንትፎርድ ኣጥቃዓይ ኢጎር ቲያጎ 
እዩ። ዝውንጨፍ ዘሎ ኣጥቃዓይ እናተባህል 

ቶተንሃም፡ ማዕጾኣ ንቱዶር ተርሑ ቶተንሃም፡ ማዕጾኣ ንቱዶር ተርሑ ንቶማስ ፍራንክ ዘባረረት ቶተንሃም፡ ክሳዕ 
መወዳእታ ወቕቲ ስፖርት ናይዚ ዓመት’ዚ 
ንኢጎር ቱዶር መዚዛቶ። ዓወት ትሃድን 
ዘላ ቶተንሃም፡ ኣብ ዝመጽእ ክራማት ንናይ 
ቅድም ኣሰልጣኒኣ ዝነበረ ማውርሽዮ ፖቸቲኖ 
ንምምጻእ ካብ ዘለዋ ድላይ ተበጊሳ፡ ነዚ ሓድሽ 
ኣሰልጣኒ ቶተንሃም ብምዃን ተመዚዙ ዘሎ፡ 
ቀዋሚ ኣሰልጠኒ ንክዀና ዕድል ኣይሃበቶን።
ናይ ቅድም ኣሰልጣኒ ጁቬንትስን ማርሴን 

ዝዀነ ክሮኦሽያ ቱዶር፡ ኣብዚ ሓጺር ናይ 
ምስልጣን ግዜ፡ ንጹር ተልእኾ ተዋሂብዎ ኣሎ። 
ኣብ ሕማቕ እዋን ቶተንሃም መጺኡ ዘሎ ቱዶር፡ 
ቶተንሃም ኣብ መበል 16 ደረጃ ብምህላዋ፡ 
ክሳዕ ወርሒ ሰነ ሓድሽ ኣሰልጣኒ ትመዝዝ፡ ነዛ 
ወቕቲ ከድሕና’ዩ ተነጊሩዎ። ቅልጡፍ ጽልዋ 
ናይ ምምጻእ ዓቕሚ ከም ዘለዎ ዝንገረሉ ቱዶር፡ 
ኣብ ሰሜን ሎንደን’ውን ዓቢ ጽልዋ ከምጽእ 

ዝግለጽ ቲያጎ፡ ኣብ ወርሒ ጥሪ ኣብቲ 
ጋንታኡ ኣብ ልዕሊ ኤቨርትን 4ብ2 
ዝተዓወተትሉ ግጥም ሰለስተ ሸቶ ከቊጽር 
እንከሎ፡ ኣብቲ ንሳንደርላንድ 3ብ0 ዝሰዓርሉ 
ጸወታ’ውን ክልተ ሸቶ ኣመዝጊቡ። ናይ 
ማሽን ሸቶ ብረንትፎርድ ኰይኑ ዘሎ ቲያጎ፡ 
ኣብ ፕሪመር ሊግ 17 ሸቶታታት ብምቊጻር 
ድሕሪ ሃላንድ ንብሉጽ ኣምዝጋቢ ሸቶ 
ዝግስግስ ዘሎ’ዩ። በዚ ኣብ ወርሒ ጥሪ 
ዘርኣዮ ብቕዓት ከኣ’ዩ ነዛ ሽልማት ክዓትራ 
ክኢሉ።

ጉማረሽ፡ ንጋንታኡ ኣብ ገምገም ገዲፍዋጉማረሽ፡ ንጋንታኡ ኣብ ገምገም ገዲፍዋ
ሃምበል ኒውካስል ብራዚላዊ ብሩኖ ጉማረሽ 

ብዘጋጠሞ መጒዳእቲ ንከባቢ ክልተ ወርሒ 
ካብ ጸወታ ከም ዝርሕቕ ተገሊጹ።
ብርኖ ጉማረሽ፡ ካብቲ ኣቐዲሙ ኣጋጢምዎ 

ዝነበረ ናይ ዓንካር ዓንካሪቶ መጒዳእቲ ሓውዩ 
ናብ ጸወታ ድሕሪ ምምላሱ፡ ኣብ ካልኣይ 
ግጥሙ ሰሉስ ኣንጻር ቶተንሃም ኣብ ዘካየድዎ 
ጸወታ ኸኣ እዚ ሓድሽ መጒዳእቲ ዳግማይ 
ኣጋጢምዎ።
ኒውካስል፡ ጉማረሽ ኣብ ዝተሰለፈሉ፡ ዝሓለፈ 

ሰሙን ብብረንትፎርድ 3ብ2 ዝተረትዓትሉ 
ግጥም ሓዊስካ ተደጋጋሚ ስዕረት ኣጋጢምዋ 
እዩ። ይዅን እምበር እዚ ተጻዋታይ ኣብ 
ለካቲት 2022 ናብዛ ክለብ ካብ ዝመጽእ፡ ንሱ 
ኣብ ዘይተሰለፈለን 10 ግጥማት ኣብ ኵሉ 
ተሳዒራ። ብንጽጽር ክረአ እንከሎ፡ ኒውካስል 

ጉማረሽ እንተተሰሊፉ 53.1% ናይ ምዕዋት 
ተኽእሎ ኣሎዋ። ብተወሳኺ ኣብ ነፍሲ ወከፍ 
ግጥም ብ1.9 ሽቶ ናይ ምምዝጋብ ከምእ’ውን 
ሒደት ሸቶ ማለት ብ1.2 ክምዝገባ ትረአ።
ንክልተ ወርሒ ካብ ጸወታ ምብኳር ናይ 

ጉማረሽ እምበኣር፡ ኒውካስል 
ኣብ ፕሪመር ሊግ ኣንጻር 
ማንቸስተር ሲቲ፡ ኤቨርቶን፡ 
ማንቸስተር ዩናይትድ፡ ቸልሲ፡ 
ኣብ ሻምፕዮንስ ሊግ ድማ፡ 
ኣንጻር ካርባግ እተካይዶ 
ጸወታ ሓያል ብድሆ 
ክገጥማ’ዩ። ዝምጽእ ሰሙን 
ዘለዋ ጸወታታት ኣብ ግምት 
ብምእታው ከኣ፡ ጉማረሽ 
ንጋንታኡ ኣብ ገምገም ጸድፊ 

ከም ዝገደፋ ንርዳእ።
ኒውካስል፡ ዋላኳ ወሳኒ ተጻዋታያን ሓለቓ 

ጋንታኣን ጉማረሽ ይጐድላ እንተሎ፡ ጆሊንቶን 
ሊዊስ ሚለይን ይምለስዋ ብምህላዎም ተስፋ 
ገይራ’ላ።

ውዕል ኮናተ ምዕባለታት ይረኣዮ
ኣሰልጣኒ ሊቨርፑል ኣርነ ስሎት፡ ነቲ ኣብ 

ኣንፊልድ ዘለዎ ጻንሒት ሒደት ኣዋርሕ 
ተሪፍዎ ዘሎ ኢብራሂም ኮናታ ምስኡ 
ክጸንሕ ዘለዎ ድላይ ብምግላጽ ሓድሽ 
ውዕል ቀሪብሉ። ኮናተ፡ ኣብ መወዳእታ 
ወቕቲ ዓመት ስፖርት 2025-26 ብነጻ 
ምስግጋር ናብ ማድሪድ ክጽንበርዩ ተባሂሉ 
ክንገረሉ’ዩ ጸኒሑ።
ምስ ሊቨርፑል ዘለዎ ውዕል ኣብ ናይ 

መወዳእታ ግዜ በጺሑ ዝርከብ ኮናተ፡ 
ኣሸጋሪ እዋን ክሕልፍ ድሕሪ ምጽናሕ፡ 
ድሕሪ ሞት ወላዲኡ ናብ ጸወታ ተመሊሱ 
ኣደናቒ ብቕዓት የንጸባርቕ ኣሎ። ኣንጻር 
ኒውካስል ኣብ ዘካየድዎ ጸወታ’ውን ሓንቲ 
ሸቶ ብምቝጻር ብቕዓቱ ይምለስ ከም ዘሎ 

ወረ ቀዳመ-ሰንበትወረ ቀዳመ-ሰንበት
• ማንቸስተር ሲቲ፡ ቸልሲን ባየር ሙኒክን ኣብ ልዕሊ ኣጥቃዓይ ኢጎር ቲያጎ ተገዳስነተን • ማንቸስተር ሲቲ፡ ቸልሲን ባየር ሙኒክን ኣብ ልዕሊ ኣጥቃዓይ ኢጎር ቲያጎ ተገዳስነተን 

የርእያ ኣለዋ። ወዲ 24 ኣጥቃዓይ ብረንትፎርድ ቲያጎ ብ17 ሸቶታት ካልኣይ ብሉጽ የርእያ ኣለዋ። ወዲ 24 ኣጥቃዓይ ብረንትፎርድ ቲያጎ ብ17 ሸቶታት ካልኣይ ብሉጽ 
ኣመዝጋቢ ሽቶ ብምዃን ዝመርሕ ዘሎ ኮይኑ፡ ምስ ብረንትፎርድ ሓድሽ ውዕል ከቲሙ’ዩ። ኣመዝጋቢ ሽቶ ብምዃን ዝመርሕ ዘሎ ኮይኑ፡ ምስ ብረንትፎርድ ሓድሽ ውዕል ከቲሙ’ዩ። 
ይኹን እምበር እተን ዓበይቲ ክለባት’ውን ዓይነን ኣውዲቐናሉ ብምህላወን፡ መዓልቦኡ ኣብ ይኹን እምበር እተን ዓበይቲ ክለባት’ውን ዓይነን ኣውዲቐናሉ ብምህላወን፡ መዓልቦኡ ኣብ 
መጻኢ ክረአ እዩ።መጻኢ ክረአ እዩ።
• ማንቸስተር ዩናይትድ ኣብ ክራማት ንሓላዊ ልዳታ ኣንድረ ኦናና ክትሸጦ ምዃና • ማንቸስተር ዩናይትድ ኣብ ክራማት ንሓላዊ ልዳታ ኣንድረ ኦናና ክትሸጦ ምዃና 

ገሊጻ። ኦናና፡ ቀዳማይ ሓላዊ ልዳት ማንቸስተር ዩናይትድ ኰይኑ ኣብ ዝተጻወተሉ ብዙሕ ገሊጻ። ኦናና፡ ቀዳማይ ሓላዊ ልዳት ማንቸስተር ዩናይትድ ኰይኑ ኣብ ዝተጻወተሉ ብዙሕ 
ጌጋ ብምፍጻም ንጋንትኡ ግዳይ ስዕረት ድሕሪ ምግባሩ፡ ብልቓሕ ካብታ ጋንታ ወጺኡ፣ ጌጋ ብምፍጻም ንጋንትኡ ግዳይ ስዕረት ድሕሪ ምግባሩ፡ ብልቓሕ ካብታ ጋንታ ወጺኡ፣ 
ሕጂ ድማ ኣብ ክራማት ጠቕሊላ ክተፋንዎ ወሲና ትርከብ። ሕጂ ድማ ኣብ ክራማት ጠቕሊላ ክተፋንዎ ወሲና ትርከብ። 
• ሸሞንተ ክልባት ንወዲ 19 ዓመት ተጻዋታይ ቦርማውዝ ጁኒየር ክሮፒ ይቀዳደማሉ • ሸሞንተ ክልባት ንወዲ 19 ዓመት ተጻዋታይ ቦርማውዝ ጁኒየር ክሮፒ ይቀዳደማሉ 

ከም ዘለዋ ተገሊጹ። ኣብዚ ተጻዋታይ ዘለወን ተገዳስነት ቀዲመን ዝገለጻ፣ ኣርሰናል፡ ቸልሲ፡ ከም ዘለዋ ተገሊጹ። ኣብዚ ተጻዋታይ ዘለወን ተገዳስነት ቀዲመን ዝገለጻ፣ ኣርሰናል፡ ቸልሲ፡ 
ማንቸስተር ሲቲ፡ ማንቸስተር ዩናይትድ፡ ሊቨርፑል ክዀና እንከለዋ፡ ሕጂ ድማ ነቲ ማንቸስተር ሲቲ፡ ማንቸስተር ዩናይትድ፡ ሊቨርፑል ክዀና እንከለዋ፡ ሕጂ ድማ ነቲ 
ውድድር ኒውካስል፡ ቶተንሃም፡ ኣስቶን ቪላ ተጸንቢረንኦ ይርከባ።ውድድር ኒውካስል፡ ቶተንሃም፡ ኣስቶን ቪላ ተጸንቢረንኦ ይርከባ።

ትጽቢት ይግበረሉ።  
ተወሂብዎ ዘሎ ሓላፍነት ከቢድ ምዃኑ 

ዝተረደአ ቱዶር፡ “ኣብ ኣገዳሲ እዋን ናብዛ 
ክለብ ምጽንባረይ ኵርዓት ይስምዓኒ። ተዋሂቡኒ 
ዘሎ ሓላፍነት ይርድኣኒ’ዩ፡ ኣተኵሮይ ድማ 
ንጹር’ዩ። ስርሐይ ውዳበን ጸዓትን ብምምጻእ 
ብቊልጡፍ ውጽኢት ምምሕያሽ’ዩ፡” ክብል 
ተዛሪቡ።
ግዝያዊ መንበር ምስልጣን ቶተንሃም ተረኪቡ 

ዘሎ ቱዶር፡ ፕሪመር ሊግ ብከቢድ ፈተና’ዩ 
ክቕበሎ፣ ዝመጽእ ሰሙን ምስታ መተሃላልኽቲ 
ቶተንሃም ዝዀነት ኣርሰናል ክራጸም እዩ። በዚ 
ኸኣ ብዙሓት ወገናት፡ “ቀዳማይ ፈተና ብሓዊ፡
” እናበሉ ይገልጽዎ ኣለው።
ቱዶር፡ ኣብዛ ግጥም ብምዕዋት ከኣ ኣብ ልቢ 

ደገፍቲ ቶተንሃም ክኣቱን ብቕዓቱ ከመስክርን 

ትጽቢት ይግበረሉ። 
ኢጎር ቱዶር፡ ንጁቬንትስ ሒዙ ሸሞንተ 

ዓወት ኣልቦ ጸወታ ድሕሪ ምሕላፍ፡ ካብ 
ወርሒ ጥቅምቲ ጀሚሩ ካብ መዝነቱ ተባሪሩ 
ዝጸንሐ’ዩ።

መደብ ጸወታ
ሎሚሎሚ

ዘዋሪት ዋንጫ ዞባ-ማእከልዘዋሪት ዋንጫ ዞባ-ማእከል
ኩባንያ ህንጻ ሳዋ - ኣልታሕሪር’ቢ’  1፡ኩባንያ ህንጻ ሳዋ - ኣልታሕሪር’ቢ’  1፡

30 ድ.ቐ30 ድ.ቐ
ኩባንያ ህንጻ ሰገን - ኣስመራ ቢራ 3፡ኩባንያ ህንጻ ሰገን - ኣስመራ ቢራ 3፡

30 ድ.ቐ30 ድ.ቐ

ኤፍ.ኤ ካፕኤፍ.ኤ ካፕ
በርሚንግሃም - ሊድስ 3፡00 ድ.ቐበርሚንግሃም - ሊድስ 3፡00 ድ.ቐ
ግሪምዝቢ - ዎልቭስ   4፡30 ድ.ቐግሪምዝቢ - ዎልቭስ   4፡30 ድ.ቐ
ስቶክ ሲቲ - ፉልሃም 5፡00 ድ.ቐስቶክ ሲቲ - ፉልሃም 5፡00 ድ.ቐ

ኦክፎርድ - ሳንደርላንድ 5፡00 ድ.ቐኦክፎርድ - ሳንደርላንድ 5፡00 ድ.ቐ
ኣርሰናል - ዊጋን 7፡30 ድ.ቐኣርሰናል - ዊጋን 7፡30 ድ.ቐ

ባድሜንቶን - ስልጠና ምሕደራን ባድሜንቶን - ስልጠና ምሕደራን 
መሪሕነት ተዋሂቡመሪሕነት ተዋሂቡ

ሃገራዊ ፈደረሽን ባድሜንቶን ኤርትራ፡ ዓቕሚ ኣባላት ማሕበረ ሰብ ባድሜንቶን ንምዕባይ ሃገራዊ ፈደረሽን ባድሜንቶን ኤርትራ፡ ዓቕሚ ኣባላት ማሕበረ ሰብ ባድሜንቶን ንምዕባይ 
ብዝብል መደብ፡ ኣብ ዝተፈላለየ ንጥፈታት እዚ ዓወደ ስፖርት ንዝርከቡ ወገናት፡ ስልጠና ብዝብል መደብ፡ ኣብ ዝተፈላለየ ንጥፈታት እዚ ዓወደ ስፖርት ንዝርከቡ ወገናት፡ ስልጠና 
ምሕደራን መሪሕነት ኣካዪዱ።ምሕደራን መሪሕነት ኣካዪዱ።
እዚ ብክልተ ክኢላታት ዓውዲ ምሕደራን መሪሕነትን ዝተውሃበ ስልጠና፡ ካብ ሽዱሽተአን እዚ ብክልተ ክኢላታት ዓውዲ ምሕደራን መሪሕነትን ዝተውሃበ ስልጠና፡ ካብ ሽዱሽተአን 

ዞባታትን ሚንስትሪ ምክልኻልን ንዝመጽኡ፡ ኣርባዕተ ደቂ-ኣንስትዮ ዝርከብኦም 22 ኣባላት ዞባታትን ሚንስትሪ ምክልኻልን ንዝመጽኡ፡ ኣርባዕተ ደቂ-ኣንስትዮ ዝርከብኦም 22 ኣባላት 
እዩ ተዋሂቡ።እዩ ተዋሂቡ።
እዞም ኣብዚ ስልጠና ዝተሳተፉ፡ ከም ዳያኑን ኣካየድቲ ስራሕን ብምዃን ኣብ ዓውዲ እዞም ኣብዚ ስልጠና ዝተሳተፉ፡ ከም ዳያኑን ኣካየድቲ ስራሕን ብምዃን ኣብ ዓውዲ 

ባድሜንቶን ክነጥፉ ዝጸንሑ’ዮም። ባድሜንቶን ክነጥፉ ዝጸንሑ’ዮም። 
እዚ ካብ 13 ክሳዕ 15 ለካቲት ኣብ ኣዳራሽ ኦሎምፒክ ዝተወሃበ ስልጠና፡ ሎሚ ኣብ ሰዓታት እዚ ካብ 13 ክሳዕ 15 ለካቲት ኣብ ኣዳራሽ ኦሎምፒክ ዝተወሃበ ስልጠና፡ ሎሚ ኣብ ሰዓታት 

ቅድሚ ቐትሪ፡ ንሰልጠንቲ ሰርትፊኬት ብምዕዳል ተዛዚሙ።ቅድሚ ቐትሪ፡ ንሰልጠንቲ ሰርትፊኬት ብምዕዳል ተዛዚሙ።

ኣመስኪሩ’ዩ።
ኮናተ፡ እዚ ዓመተ ስፖርት’ዚ ክጅመር እንከሎ 

ናይ መወዳእታ መዓልቦኡ ርያል ማድሪድ እያ 
ተባሂሉ ክንገረሉ እኳ እንተጸንሐ፡ ኣብ ዝሓለፈ 
ኣዋርሕ ግን እዛ ክለብ ኣብ ልዕሊኡ ዝነበራ 

ተገዳስነት ከም ዘቋረጸቶ ተገሊጹ’ዩ። ነዚ ዝተዓዘበ 
ኣሰልጣኒ ሊቨርፑል ኣርነ ስሎት፡ “ምሳና ክጸንሕ 
ኢና ንደሊ፡ ንዘራረብ ኣለና መወዳእታኡ 
እንታይ ከም ዝኸውን ክንርእዮ ኢና፡” ኢሉ።
ኮናተ፡ ኣብ ሊቨርፑል ክጸንሕ ብኣሰልጣኒኡ 

ጥራይ ዘይኰነ ብወዲ ጋንታኡን ሓለቓ 
ጋንታኡን ቨርጂል ቫንዳይክ’ውን ድፊኢት 
ይግበረሉ ኣሎ። “ኣዕሩኽ ኢና። ብዛዕባ ኵሉ 
ንዛረብ ኢና፡ ርዱኡ’ዩ ኣነ ክጸንሕ’የ ዝደሊ። ኣብ 
ሜዳ ኣገዳሲ ግደ’ዩ ዘለዎ፡” ብምባል ቫንዳይክ 
ገሊጹ።
ኮናተ፡ ክሳዕ ክንደይ ምስ ሊቨርፑል ክጸንሕ’ዩ 

ንጹር እኳ እንተ ዘይኰነ፡ ኣሰልጣኒኡን መጻውቱን 
ብዝገብርዎ ዘለው ጻዕሪ ግን ኣብ ውዕሉ ሓድሽ 
ምዕባለ ክርኣዮ ብዙሓት ዝጽበይዎ’ዩ።

